
Құмар ойынға құныққан бүгінгі ұрпақ бәс тігуден басын ала қашпайды. Букмекерлік кеңселер 
мен тотализаторлардың торына түскен отандастарымыз тапқан-таянғанын жеңіл жолмен ақша 

табамын деп желге ұшырып жатыр. Адал еңбек етіп, бейнеттің берекесіне бөленудің орнына 
ауырдың үсті, жеңілдің астымен жүріп қалта қампайтқысы келетіндердің саны артып келеді. 
Сөйтіп жүріп жиған-тергенінен, дүние мүлкінен, ең бастысы, абырой-беделінен, отбасынан 

айырылып жатқандар қаншама?!
«Тәуекел түбі – желқайық, өтесің де кетесің». Алайда бүгінгі «ойыншылар» құмарлықты 

тәуекелмен, игі іспен шатастырып жүрген секілді. Соның кесірінен отызында орда бұзбақ 
түгілі, қырқында қамал ала алмайтын масыл, бойкүйез буын өсіп шықты. Бұл мәселеге бұдан 
әрі көз жұма қарауға болмайды. Еңбекқор, ұстамды, нәпсісін тыя алатын ертеңгі ел жастарын 

тәрбиелегіміз келсе, қоғам болып қозғау салатын уақыт жетті. Себебі әлденеше жыл бұрын 
әдептің әңгімесі деп келген ойынға құмарлық әрекеті бүгінде әлеуметтік мәселеге

 айналып шыға келді.

ҚҰМАР ОЙЫНҒА 
ҚҰНЫҚҚАНДАР
құрдым құдығына құлайды

ҚҰТТЫҚТАУ 
ЖЕДЕЛХАТ 
ЖОЛДАДЫ

Кеше Қазақстан Президенті Қасым-
Жомарт Тоқаев Король VI Мұхаммедті 

Марокко Корольдігінің ұлттық мейрамы – 
Таққа отырған күнімен құттықтады.

Мемлекет басшысы Қазақстан мен 
Марокко арасындағы сенімді қарым-
қатынастың одан әрі жандана беретініне 
сенім білдіріп, VI Мұхаммедтің қызметіне 
табыс тіледі.

ГРАНТ САНЫ ӨСЕДІ
2025 жылға дейін мемлекеттік білім 

гранттарының саны 50 пайызға артады. Бұл 
туралы Премьер-министрдің орынбасары 
– Еңбек және халықты әлеуметтік қорғау 
министрі Тамара Дүйсенованың Мәжіліс 

депутаттары сауалына берген жауабында 
айтылды деп хабарлайды Қазақпарат. 

«Жоғары білімге кең қолжетімділікті 
қамтамасыз ету үшін бірқатар шаралар 
қабылдануда. Атап айтқанда, 2019 жылдан 
бастап Ұлттық бірыңғай тестілеу жылына 
4 рет өткізіледі. Сондай-ақ шекті балл 
жинамаған талапкерлер ЖОО-ға шартты 
түрде ақылы негізде қабылданып, ҰБТ-ны 
бірінші курс оқып жүріп, қайта тапсыра 
алады. Сонымен қатар жыл сайын жоғары 
білімі бар кадрларды даярлауға мемлекеттік 
тапсырыс көлемі (2019 жылы – 50 901, 
2020 жылы – 51 071, 2021 жылы – 56 561 
грант, 2022 және 2023 жылы – 73 061 грант) 
ұлғайды. Соңғы бес жылда бакалавриатқа 
мемлекеттік тапсырыс көлемі 31 пайызға 
өсті. 2025 жылға дейін гранттардың саны 
50 пайызға артады. Нәтижесінде кемінде 
75 мың жас қазақстандық мемлекеттік 
қолдауға ие болады» делінген министр 
жауабында.

Жалпы, жоғары білім беру жүйесінің 
негізгі міндеті – экономика салаларын 
инновациялық дамыту. Сонан да ЖОО 
жұмысының сапасы түлектердің нарықтағы 
бәсекеге қабілеттілігімен өлшенеді. 

«Ол үшін талапкерлерді сапалы іріктеу 
қажет. Білікті мамандарды даярлау үшін 
талап керлерден белгілі бір біліктілік дең-
гейі (дағдылар мен қабілеттер) талап етіле-
тіндіктен қолданыстағы ҰБТ механизмі са-
палы іріктеуді қамтамасыз етеді» деді ол.

Сондай-ақ, министр конкурстан 
кейін қалған бос білім беру гранттары 
ҰБТ нәтижелері бойынша балы жоғары 
талапкерлер арасында қайта бөлінетіндігін 
атап өтеді.

АҚША АТА-
АНАЛАРДЫҢ 
ШОТЫНА 
АУДАРЫЛАДЫ

Биыл халықтың әлеуметтік осал 
топтарынан 400 мыңнан астам бала 

материалдық көмекпен қамтылады. Ата-
аналар мемлекеттен берілетін ақшаға 

мектеп формасы мен оқуға қажетті құрал-
жабдықтарды өздері таңдап сатып 

ала алады.

Оқу-ағарту министрлігінің ақпара-
тынша, биыл әр оқушыға киім, оқу құрал-
дарын сатып алуға арналған қаражаттың ең 
төменгі мөлшері – 40 567 теңге. Ақша ата-
аналардың шотына аударылады.

Қаражат ата-аналарға балалармен 
бірге мектеп формасын, аяқкиімді, кеңсе 
тауарларын өздері таңдап алу үшін 
беріледі. Қабылданған өзгерістер ата- 
аналар мен балаларға жеткізушілерді 
өз бе тінше таңдауға мүмкіндік береді, 
– дейді Балалардың құқықтарын қорғау 
комитеті төрағасының орынбасары Жолдас 
Батырхан.

Мұқтаж отбасыларға материалдық көмек 
көрсету және балаларды 100% қамтамасыз 
ету үшін жалпыға бірдей міндетті орта білім 
беру қоры жұмыс істейді.

НЕСИЕСІН 
ТӨЛЕУ КЕЙІНГЕ 
ШЕГЕРІЛЕДІ

Қорғаныс министрінің орынбасары 
Дархан Ахмедиев әскерге шақырылған 

2600-ден астам азаматтың несиесін төлеу 
кейінге шегерілетінін мәлімдеді.

«Қазіргі таңда 2600-ден астам мерзімді 
әскери қызметке шақырылған азамат-
тардың қарызы бойынша төлемдерді кейін-
ге қалдыру үшін уақыт берілген. Жоба ның 
ұзақмерзімді сипатын ескере отырып, жеке 
өтінішсіз проактивті форматта кредитті 
төлеуді тоқтата тұру мүмкіндігін ұсыну 
ал горитмі әзірленді. Бұл алгоритм даму 
сатысында» деп атап өтті Д.Ахмедиев орта-
лық коммуникациялар қызметінде өткен 
баспасөз мәслихатында.

Ақпарат көздерінен

Кеше облыс әкімі Нұрлыбек 
Нәлібаевтың төрағалығымен 

«Қызылордажылуэлектр-
орталығында» алдағы жылу 
беру маусымына дайындық 

мәселелері талқыланған 
көшпелі штаб отырысы өтті. 

Отырысқа облыс әкімінің 
орынбасарлары, басқарма 

және жауапты мекеме 
басшылары, бейнебайланыс 

арқылы аудан әкімдері 
қатысты.

Аймақ басшысы жылу 
беру маусымына дайындық 

Мемлекет басшысының тікелей 
бақылауында екенін атап өтті.

– Үкімет  дайындық жұмыс та-
рына барынша қолдау көрсетті. 
Сұра  тылған қаржы толықтай бө-
лінуде.  Атап айтқанда,  биыл жылу 
жүйелерін жаңғыртуға респуб-
ликалық бюджеттен 8,2 млрд теңге 
берілді. Мұндай көлемдегі қаржы 
бұрын-соңды бөлінбеген.  Ал 
әлеу меттік нысандардың қазан-
дықтарын жаңғыртуға  300 млн теңге 
қаржы қаралды. Енді осы қомақты 
қаржыны тиімді, уақытылы және 
сапалы игеруіміз керек. Жылу беру 
маусымының басталуына санаулы 
ай қалды. Әлеуметтік нысандардағы 
жұмыстар 25 қыркүйекке дейін, 
инфрақұрылымдық жобалар 1 
қазанға дейін толықтай аяқталып, 
100 пайыз іске қосылуы қажет.  
Алдағы жылу беру маусымы еш 
кедергісіз басталуы тиіс екенін 
қатаң ескертемін, – деді Нұрлыбек 
Машбекұлы.

Жиында облыстық энергетика 
және тұрғын үй-коммуналдық 
шаруа шылық басқармасының 
бас   шысы Руслан Нұрмағанбетов 
жауапты маусымға дайындық ба-

ры сы туралы баяндады. Әрі қарай 
мекеме басшылары мен аудан әкім-
дері атқарылған жұмыстар бойынша 
жеке-жеке хабарлама жасады.

Қорытындысында барлық бюд-
жеттік бағдарлама әкімшілері, 
басқармалар  мен аудан, қала 
әкімдеріне, коммуналдық мекеме 
бас шыларына жоспарланған жөн-
деу жұмыстарының мерзімінде, 
сапалы орындалуын бақылауға алу 
жүктелді. 10 қазанға дейін барлығы 
дайын болуы,  жоспарланған 
қатты және  сұйық отын жос парға 
сәйкес жеткізілуі керек. «Қы зыл-

ор  да жылуэлектрорталығы» бас-
шы  лығы газтурбиналық қон дыр  -
ғыларды жөндеу, жылу желі  лерін 
қайта жаңғырту жұмыс тарын 
мер  зімінде аяқтауды қатаң бақы -
лауға алуы тиіс. Вокзал ау ма-
ғындағы жылу жүйелерін жаң-
ғырту жұмыстарын кәсіпорын 
есе бінен бастауды қамтамасыз 
ету бойынша міндет қойылды. Ал 
«Қызылорда электр тарату торап-
тары компаниясы» бюджеттен 
бөлінген қаржыға электр жүйелерін 
жаңғырту жұмыстарының сапалы 
жүргізілуін, мерзімінде аяқталуын 

қадағалауы керек. Облыстық білім 
басқармасы білім нысандарын  
жөн деуді 1 қыркүйекке дейін, қа-
зан  дықтарды жөндеуді 10 қазанға 
толық аяқтауды қамтамасыз етуі 
тиіс. Жылу беру маусымына дайын-
дыққа тікелей жауапты облыс тық 
энергетика және тұрғын үй-ком-
муналдық шаруашылық бас  қарма-
сына жылу жүйелерін жаңғыртуға 
республикалық бюд жет тен бөлінген 
қаржының мерзі мінде әрі толық 
игерілуін қамта масыз ету жөнінде 
тапсырма берілді.

ЖЫЛУ БЕРУ МАУСЫМЫНА 
ТАСТҮЙІН ӘЗІРЛІК КЕРЕК
ОБЛЫС ӘКІМІ ТИІСТІ МЕКЕМЕ БАСШЫЛАРЫНА ҚАТАҢ ТАПСЫРМА БЕРДІ

Саясат
ОБЛЫС ӘКІМДІГІНДЕ

Sb
Ержан ҚОЖАС,
«Сыр бойы»

ҚАБЫЛДАУ

ТОЛҒАНДЫРҒАН 
МӘСЕЛЕЛЕРГЕ 
ТҰШЫМДЫ 
ЖАУАП

Облыс әкімі Нұрлыбек Нәлібаев кезектілік 
тәртібімен жазылған азаматтарды қабылдап, 
оларды толғандырған мәселелерді, ұсыныс-

пікірлерін тыңдады. Жеке қабылдауға 11 адам 
келді және 1 азамат өтінішін Zoom қосымшасы 

арқылы онлайн форматта жеткізді.

Қабылдауға келген тұрғындардың басым 
бөлігі тұрғын үй алу және жұмысқа орналасу 
мәселелерін көтерді.  

Облыс әкімі азаматтардың мәсе лелері жіті 
зерттелетінін,  ше шімі заң талаптарына сәйкес 
қарастырылатынын жеткізді. Кейбір сұрақтар 
бойынша жауапты тұлғалар заң аясында 
түсіндірме беріп, шешу жолдарын ұсынды.

Атап айтқанда, 68 жастағы қала тұрғыны 
«Саяхат» ықшам ауданының 7 көшесіне табиғи 
газ тарту мәселесін көтерді. Зейнеткерге газ дан
дыру бойынша жоба әзірленгені, алдағы уақытта  
жұмыстар қолға алынатыны  түсіндірілді. 

Ал 59 жастағы қала тұрғыны аймақ бас
шысына «Ягодка» саяжайына жол жүргізілгені 
үшін алғысын білдірді. Саяжайға қатынайтын 
қо ғамдық көлік мәселесін шешуге қолдау 
сұрады. Қазір бұл бағытқа №18 маршрут 
бекітілгенімен, үлкен сыйымдылықтағы 
автобустар жолға сыймайды. Сондықтан шағын 
сыйымдылықтағы автобус жіберу тиімді екенін 
айтты. Өтініш зерттеліп, нәтижесі қосымша 
хабарланады.

Айта кетейік, тұрғындар облыс әкімінің 
қабылдауына egov.кz порталы, еotinish 
бірыңғай базасы немесе әкімдікке келіп жазбаша 
өтініш тастау арқылы жазыла алады.

Облыс әкімінің баспасөз қызметі

Аймақ басшысы  құрылысы басталған 
бірқатар нысандардың пайдалануға беру 
мерзімі кешік кенін, құрылысы аяқтал маған
дарының саны артқанын айтты. 

«Биылғы алты айдың қоры тындысы 
бойынша облыстағы құрылыс жұмыстарының 
көлемі 53,7 млрд теңгеге жетіп, былтырғы 
жылмен салыстырғанда 54,9 пайызға артқан. 
Оның ішінде әлеуметтік нысандар құрылысына 
мемлекеттік бюджет есебінен 46 млрд теңге 
бөлінген. Бүгінде өңірімізде 61 әлеуметтік 
нысан ның құрылысы жүргізілуде. Құрылыстың 
уақытылы әрі сапалы жүргізілуі – өзекті мәселе. 
Бюджет есебінен басталған әрбір нысанды 
тапсырыс беруші болсын, мердігер болсын, 
мерзімінде әрі сапалы аяқтауға барлығымыз 
міндеттіміз», – деді облыс әкімі.

Жиында құрылысы баяу жүр гізілген нысан
дар, сонымен қатар инженерліккоммуналдық 
желілер, тұрғын үйкоммуналдық шаруашылық 
саласындағы мерзі мінде аяқталмаған жобалар 
бойын ша шұғыл түрде шара қабылдау 
тапсырылды.

Облыс әкімінің баспасөз қызметі

ҚҰРЫЛЫСТА САПА МЕН 
УАҚЫТ ӨТЕ МАҢЫЗДЫ

Облыс әкімі Нұрлыбек Нәлібаевтың 
төрағалығымен пайдалануға беру 

мерзімі өтіп кеткен құрылыс нысандары, 
елді мекендердің санитарлық тазалығы 

мәселелеріне арналған жедел мәжіліс өтті.

– Сайлауалды бағдарла ма мыз дағы Жол 
карта ісшара лары қарқынды іске асы  рылуда. 
Айталық, қазір ауыл шаруашылығында ірі ин
вес  тициялық жобаларды іске асыру, су үнемдеу 
тех но логиясын қол дануды ұлғайту, «Жер 
аманаты» пар тиялық жобасы аясында мем лекет 
меншігіне жерлерді қайтару, «Ауыл аманаты» 
жо басы аясында ауыл тұрғын дарының табысын 
арттыру үшін тиісті жұмыстар ат қарылуда. 
Бұдан бөлек, инфра құрылымдық жүйелерді 
жақсарту жайы да біршама жүйелінді. Мә селен, 
елді мекендерді газ дандыру бойынша 25 жоба 
іске асырылуда. Оның ішінде қала маңындағы  
«Абай», «Досан» елді мекенін газдандыру 
жұмыстары да бар. Бүгінде 3 елді мекеннің, 
яғни, «Ақсуат» ауылдық округінің Махамбет 
және Жаңақорған ауданының Ақүйік ауылдық 
округіндегі «Бірлік» және «Қыраш» ауылдық 
округіндегі «Қызылмақташы» елді мекен дері 
газдандырылды. Жалпы өңірде 219,7 шақырым 
газ құбыры жүргізіліп, 13 мың ға жуық тұрғын 
«көгілдір отын» игілігін көруде, – деді Аманжол 
Сақыпұлы.

Көлік инфрақұрылымын да мытуда да 
жаңалық аз емес. Қызылорда қаласы мен аудан
дардағы елді мекендердің 72,5 шақырым көшесі 
мен жергілікті маңызы бар 86,7 шақырым 
жол күрделі және орташа жөндеуден өтуде. 
Сонымен қатар, білім беру, денсаулық сақтау 
және спортқа қолжетімділікті арттыру бағы
тындағы жоспарлы жұмыстар да бақылауда. 
Жол картасына сәйкес, 20232027 жылдар 
ара лығында Сыр өңірінде 26 мектеп салу 
және 4 мектепке қосымша құрылыс жүргізу 
жоспарланған.

– Қазір аймақта 6 апаттық мектеп және 
Қызылорда қала сында үш ауысымда оқытатын 
6 мектеп бар. «Жайлы мектеп» ұлттық жобасы 
аясында өңірде салынатын 21 мектеп есебінен 
апаттық мектептердің төр теуінің мәселесі 
шешім табады. Қалған 2 мектеп бо йынша, атап 
айтқанда Арал ауданы Тоқабай елді ме кеніндегі 

апатты мектептің құрылысы жеке демеуші 
есебінен жүргізілуде. Нысан биыл пайда
лануға беріледі. Шиелі ауданы Жансейіт елді 
мекеніндегі 100 орындық мектептің құрылысы 
«Білім беру инфрақұрылымын қол дау қоры» 
есебінен қаржы лан дыруға ұсынылып, қол
дау тапты. Нәтижесінде апат тық мектептердің 
мәсе лесі 2025 жылы толық ше ші ле ді деп 
жоспарлануда, – деді депутаттық фракция 
жетекшісі.

Бұған қоса, үш ауысымда оқытатын білім 
беру ұйым дары мәселесін шешу үшін облыс 
орталығындағы 4 мек теп жанынан 1850 орын
ға лайық тал ған қо сым ша ғимарат құрылысы 
жүр гізілуде. Қалған 2 білім нысаны биыл 
пайдалануға берілетін «Жезқазған» трассасы 
бойындағы 600 орындық жаңа мектеп есебінен 
шешіледі. Осылайша биыл үш ауысымда оқыту 
мәселесі шешіледі деп күтілуде.

Бұдан бөлек, аудандардағы орын 
тапшылығын шешу үшін жыл соңына дейін 
жаңа 3 мектеп  пайдалануға берілмек. Орайы 
келгенде айта кетейік, 20232027 жылдары 
14 спорт нысанын салу жос пар ланған. Оның 
ішінде биыл рес публикалық және облыс
тық бюджет есебінен қала мен 7 ауданда 12 
нысан құрылысы және «СамұрықҚазына» 
ұлттық әлауқат қоры» АҚ демеушілігі есебінен 
Қызылорда қаласы Махамбет ауылында спорт 
кешенінің құрылысы жүруде. Жалпы бұлардың 
ішінен 2 спорт нысаны ел игілігіне берілсе, 9 
спорт нысанын жыл соңында пайдалануға беру 
жоспарда тұр. Қалған 2 нысан құрылысы 2024 
жылға өтпелі.

Айтпақшы, денсаулық сақтау саласы 
бойынша 27 нысан құрылысын жүргізу  
жоспарланған. Оның 16сы биыл, қалған 11і 
келер жылы іске асырылмақ.

ӘРБІР ЖОБА 
ХАЛЫҚ ИГІЛІГІ ҮШІН

Sb
Ақтілек БІТІМБАЙ,
«Сыр бойы»

Биыл Қызылорда облысында ауқымды 
жобалар жүзеге асуда. Мәселен, Жол 

картасының экономиканы дамыту бағыты 
бойынша жыл басынан бері шағын және орта 

кәсіпкерлік нысандарын қолдау үшін 198 
жобаға қаржыландырылды. Сондай-ақ, жаңа 

бизнес-идеяны жүзеге асыруға 722 адамға 
қайтарымсыз мемлекеттік грант берілді. Бұл 
туралы облыстық мәслихаттағы «AMANAT» 

партиясы депутаттық фракциясының жетекшісі 
Аманжол Оңғарбаев айтты.

ЖАЛАҒАШ: 
ЖАҢҒЫРУДЫҢ 
ЖАҢА КЕЗЕҢІ

Биыл өз бюджетін 9,2 млрд теңге болып 
бекіткен Жалағаш ауданы қаржыны 1,1 
млрд теңгеге ұлғайтып, 10,3 млрд теңгені 
құраған. Сондайақ былтыр барлық ауылды 
аралаған әкім халықтың талаптілегін тыңдап, 
нәтижесінде «Жалағаш ауданын дамытудың 
20232025 жылдарға арналған перспективалық 
ісшара жоспарын» әзірлепті. Оған білім, 
денсаулық сақтау, құқық қорғау, мәдениет 
және спорт салалары, жолдармен және ішкі 
көшелерді жөндеу, тұрғын үймен қамтамасыз 
ету және инженерліккоммуникациялық 
инфрақұрылымды дамыту, жарықтандыру мен 
абаттандыруға бағытталған жалпы құны 11,4 
млрд теңгені құрайтын 137 жоба енген. Бұдан 
бөлек, «Жайлы мектеп» ұлттық жобасымен 
аудан орталығынан 300 орындық жаңа мектеп 
салу жоспарлануда. Қазір 1,3 гектар жер телімі 
белгіленген.  Биыл жобасметалық құжаттары 
әзірленіп, келесі жылы құрылыс басталатын 
болады.

– Жалпы ауылдардағы ахуалды жақсарту 
үшін қомақты қаржы бөлінді. «Ақсу» ауылына 
кіреберіс, «ЖаңаталапАққыр», «Есет батыр
Жаңадария» бағытындағы жолдарды күрделі 
жөндеу, аудан орталығындағы көшелерді 
дұрыстау, Бұқарбай батыр, М.Шәменов 
елді мекеніндегі ішкі көшелерді жаңғырту 
жұмыстары жүргізілмек. Ауызсу мен аяқсу 
мәселесі де шет қалмайды. Кенттегі теміржол 
үстінен аспалы көпір салуға 184 млн теңгеден 
астам қаржы бөлінді. Сырдария өзені арқылы 
өтетін көпір де жөнделеді. Инфрақұрылым 
мәселесінде ең маңыздысы – газдандыру 
жұмыстары да қарқын алды. «Ақсу», 
М.Шәменов ауылдарына «көгілдір отын» 
апару үшін бюджеттен бастапқы қаржысы 
қаралды. Қосымша әлеуметтік нысандарды да 
газдандыру жұмыстар жүргізіледі, – деді аудан 
әкімі.

Жалағаш ауданында халыққа қажетті 
әлеуметтік нысандардың құрылысы да жүріп 
жатыр. Биыл «Аламесек» және Мырзабай ахун 
ауылында дәрігерлік амбулатория салынуда. 
Ал абаттандыру жұмыстары бойынша 8 жобаға 
131 млн теңгеден астам қаражат бөлінген. 
Сонымен қатар, аудан бойынша құны 13,1 
млрд теңгені құрайтын 35 нысанның жоба
сметалық құжаты дайындалып, республикалық 
және облыстық бюджеттен қаржыландыру 
үшін тиісті басқармаларға бюджеттік өтінім 
тапсырылған. 

Ауданда 3300ден астам кәсіпкерлік 
субъектілері тіркелген. Сала бойынша жыл 
басынан 1 млрд 494,2 млн теңгені құрайтын 76 
жоба қаржыландырылып, 110 адам жұмыспен 
қамтылған. Биыл мамыр айында ұзақ жылдар 
бойы тоқтап тұрған «БИСГрупп» ЖШСның 
қызыл мия тамырын өңдеу зауыты қайта іске 
қосылып, 31 адам жұмысқа тұрыпты. 

– Ауданда «Серпін» аграрлыиндустриялды 
аймағынан «Сыздық» шаруа қожалығының 
құны 100 млн теңгені құрайтын күріш ақтау 
және жем өндіру зауыты іске қосылып, 8 адамды 
жұмыспен қамтып отыр. Зауыт тәулігіне 
60 тонна күріш ақтайды. Сондайақ, өңдеу 
өнеркәсібіне бағытталған инвестициялық 
жоба аясында биыл 1 млрд 30 млн болатын екі 
жоба іске асырылмақ. Біріншісі «Бақдәулет57» 
фермер қожалығының 100 бас ірі қараға 
арналған сүт фермасы, ал екіншісі «АВAGRO» 
ЖШСның тәулігіне 30 тонна күріш ақтау және 
жем өндіру зауыты. Бұдан бөлек, Мемлекет 
басшысының ауылдағы тұрғындардың табысын 
арттыру туралы тапсырмасына сәйкес, «Ауыл 
аманаты» жобасын іске асыру жұмыстары 
да өз деңгейінде жүргізілуде. Жоба аясында 
қаржыландыру үшін құны 1 млрд 50 млн тең
гені құрайтын 149 жобаның құжаты дайын, – 
деді Асқарбек Есжанов.

Жалағашта 331 шаруашылық серіктестігі 
болса, оның 200ге жуығы егінмен айналысады. 
Биыл ауданда 37 мың гектардан астам 
жерге түрлі дақылдар егілген. Оның ішінде 
негізгі дақыл күріш – 19800 гектар. Су 
тапшылығын болдырмау үшін 40 насосты 
диқандар пайдаланып отыр. Ал облыс әкімінің 
тапсырмасымен 500 гектар жер дайындалып, 
921 отбасыға бақша дақылдарын егіпті. 

Аудандағы автожолдарды жақсарту 
жұмыстары да жолға қойылған. Жалағашта 
жалпы ұзындығы 240 шақырымнан астам 
жол болса, оның басым көпшілігі аудандық 
маңызда.  Биыл мұнда облыстық бюджеттен 2  
млрд 258 млн теңге қаржы бөлініп, жол жөндеу 
бағытында 10 жоба іске асуда. Ауыл арасынан 
бөлек, Жалағаш кенті және 5 елді мекеннің 19 
көшесіне жөндеу жұмыстары жүріп жатыр. 

Кеше өңірлік коммуникациялар 
қызметінде өткен брифингте Жалағаш 

ауданының әкімі Асқарбек Есжанов жыл 
басынан бергі ауданның әлеуметтік-

экономикалық дамуындағы басты 
жаңалықтарды бөлісті. 

ЖОЛ – ТІРШІЛІК ӨЗЕГІ
Облыста жол құрылысы биыл ерекше қарқын 

алды. Соның ішінде аудандарда да жағдай 
жақсы сипатқа ие болып отыр. Бір ғана Қазалы 
қаласында биыл «Шағын және моноқалаларда 

бюджеттік инвестициялық жобаларды 
жүзеге асыру» бағдарламасымен 15 көше 

асфальтталады.

Аудан әкімі Мұхтар Оразбаев аудандағы 
жүріп жатқан құрылыстардың барлығы тікелей 
өзінің бақылауында болатынын айтқан еді. 
Кеше Қазалы қаласына арнайы барып, Жәкеев, 
Жанұзақов 2 және Қазалы 2 көшелеріндегі жол 
құрылысының жайжапсарымен танысты.

Бірінші кезекте жолдың сапасына қатты 
көңіл бөлу қажеттігін және тиісті уақытта 
құрылысты аяқтауды тапсырды.

НАУҚАНҒА 
ӘЗІРЛІК ҚЫЗУ

Кеше Сырдария ауданының әкімі Берік 
Сәрменбаев С.Сейфуллин ауылындағы 

«Құндызды Жер» ЖШС-на барып, 
еңбеккерлермен кездесті.

«Егін ырыс таңдамайды, еңбек таңдайды» 
деген халық нақылы бар. Сондықтан ел 
несібесін арттырудағы жұмыстарыңыз елеулі. 
Енді жуық арада егін жинау науқаны басталады. 

Бұл науқанда іргелі серіктестік қамбаны астыққа 
толтырып, ел ризығын арттырады деген 
сенімдемін, – деді аудан әкімі еңбеккерлерге. 

Серіктестік төрағасы Бөлеген Рахметтің 
айтуынша, қазір ұжымда 70 адам жұмыс істейді. 
Биыл шаруашылық 690 гектар жерге күріш 
еккен. 50 гектар ескі жоңышқа бар. Науқанға 
дайындық жасалып, жаңа техникалар алынған. 

«СБ» ақпарат

Sb
Тұрар БЕКМЫРЗАЕВ,
«Сыр бойы»

– Бақытжан Жары лқасын ұлы, 
елдің бейбіт, татулықта өмір 
сүруінде институттың өңірде ат
қарып жатқан қызметін қалай 
және қай деңгейде бағалауға 
болады?

– Мемлекет басшысы Қасым-
Жомарт Тоқаев Қазақстан халқы 
Ассамблеясының ХХХІІ сессия-
сында атап өткендей, «Бірлік – 
мемлекеттілігіміздің ең басты 
тірегінің бірі. Ал Ассамблея – 
ел іргесін бекітіп тұрған басты 
институт». Құрылғанына 28 жыл 
болған құрылым әрдайым іргелі 
бастамаларға қолдау білдіріп 
келеді. Биыл өңірлік Ассамблеяның 
бастамасымен түрлі форматта 176 
шара ұйымдастырылып, оған 20 
мыңнан астам адам қамтылды. 
Былтыр 20 маусым күні өткен 
облыстық Қазақстан халқы 
ассамблеясының «Ел бірлігі – 
жаңарған Қазақстанның негізі» 
атты XXIV сессиясында облыс әкімі, 
облыстық Ассамблея төрағасы 
Нұрлыбек Нәлібаев азаматтық 
қоғамның дамуына түрткі болатын 
бастамалар көтерді. Бүгінгі таңда 
ол жұмыстар тиімділігін көрсетіп 
келеді. Атап айтсақ, отбасындағы 
әкелердің рөлін арттыру, ұрпақ 
тәрбиелеу мен ел бірлігін сақтау 
мақсатында Ақсақалдар кеңесі 
құрылып, екі кеңес отырысы өтті. 
Бірлік пен татулықтың нышаны 
–  «Халық достығы» аллеясы мен 
Аналар үйі құрылысы қар қынды 
жүруде. Сол жаға лаудағы «Рухани 
жаңғыру» орта лығы Үкіметтік 
емес ұйымдар үйі ретінде ашылды. 
Сонымен бірге, этномедиация 
бағытын дамытуға арналған жоба-
лар жүзеге асырылып, кәсіби және 
қоғамдық негіз дегі медиаторлар 
арнайы курстардан өтті. Ғылыми 
сарап шылық топтың қызметі 
нәтижесінде аймағымыздағы 
этно    с аралық ахуал ғылыми тұр-
ғыда талданып, мемле кет тік этно-
саясаттың жүйелі жүр гізілуіне 
септігін тигізуде. Осы ретте мамыр 
айында Қызыл орда мен Шымкент 
қаласында облыстық Ассамблея 
жанындағы ғылыми сарап шылық 
тобы қоғамдық қа тынастар 
саласындағы өзек ті мәселелерді 
көтеріп, тә жіри бе алмасты. Жас-
тарды қо ғамдық келісім негізінде 
топ тастыру мақсатында өңірлік 
«Ассамблея жастары» ұйымы түрлі 
бағыттағы шаралар мен акция-
ларды ұйымдастырып келеді. 
Мамыр айында облыс әкім дігі-
нің қолдауымен, ту ған өлкенің 
тарихи-мәдени мұра лары мен құн-
дылықтарын тануға бағытталған 
«Өз еліңді таны!» экспедициясы 
өтіп, оған 20-дан астам этнос өкіл-
дерінің жастары қатысты. Облыс-
тық Қазақстан халқы Ассамблеясы 
құрылымдарының мүшелері рес-
публика көлемінде үлкен же-

тістіктерге жетті. Міне, осы-
ның өзінде ауқымды істің жүзе ге 
асқанын байқаған боларсыз.

– Өңірдегі этномәдени бір
лес тіктердің жұмысын айтып 
өтсеңіз...

– Облыстық Қазақстан халқы 
Ассамблеясының қолдауымен 
«Сыр өңірі – бейбітшілік пен 
келісім мекені» жобасы ая сында 
корей бірлестігінің «Алекс» би 
өнері мектебінің 25 жылдығы, 
республикалық «Корё ильбо» 
газетінің 100 жылдығына арналған 
кон ференция, «Славяне» орта-
лығының «Масленица», татар 
бірлестігінің «Сабантой» мерекесі 
18-ші рет аталып өтті. 

Қазақстан мен Корея ара-
сындағы дипломатиялық қарым-
қатынастардың 30 жыл дығына 
орай екі ел арасындағы білім, ауыл 
шаруашылығы, денсаулық, мәде-
ниет, ғылым салалары бойынша 
байланыс одан әрі беки түсті. 

Осы жылдың ақпан айында 
облысқа Алматыдағы Ресей 
Федерациясының бас консулы 
Евгений Бобров пен консул Наталья 
Сорокина жұмыс сапарымен 
келді. Мақсаты – өңір мен танысу, 
марапаттау құжаттарын тапсыру, 
А.С.Пушкин атындағы қалалық 
кітап ханаға кітап сыйлау және екі ел 
арасындағы ынта мақ тастықты одан 
әрі дамыту. Сондай-ақ наурызда 
Өзбекстан Республикасының бас 
консулы Аброр Фатхуллаев Сыр 
өңіріне іссапармен келіп, өзбек 
этномәдени бірлестігінің бел-
сенді мүшелерімен дидарласты. 
Этносаралық келісімді нығайту 
саласында этномәдени бірлестіктер 
мен азаматтық институттардың 
өзара қарым-қатынастарына ерек-
ше көңіл бөлінгендігін және «Дос-
тық үйі» бейбітшілік пен келісімнің, 
жарқын бастамалардың және көп-
функционалды ресурстық орта-
лықтардың орны екендігін ерекше 
атап өтті.

Облыс әкімі Нұрлыбек Нәлібаев 
бастаған облыс деле га циясы 22-
24 мамыр аралығында Корея 
Республикасының Сеул қаласына 
іссапармен бар ды. Кореяда аймақ 
бас шысы бірқатар іскерлік кезде-
сулерге қатысып, өңірдің инвес-
ти циялық жобаларын таныс-
тырды. Кореяның озық өн дірістік 
технологияларын Сыр елінде 
енгізудің артық шы лықтарына баса 
назар ау дарып, ынтымақтастық 
тура лы меморандумдарға қол 
қойды. Нәтижесінде Қызылорда мен 
Корея арасындағы ынты мақ тастық 
білім және ғылым сала сындағы 
жаңа ғылыми жетіс тіктерге жол 
ашылды. Күріш өсірудегі кореялық 
инновациялық әдістер мен 
технологияларды қолдану, суды 
үнемдеу мен мониторинг жасаудың 
озық тәжірибелерін енгізу бойынша 

бірлесіп жұмыс жасау туралы 
келісімге келді.

– Осы арада мемле кеттік тіл 
мәселесіне тоқ талыңызшы... 

– Мемлекет басшысы Қазақ-
стан халқы Ассамблеясының ХХХІІ 
сессиясында «Барлық аза маттың 
мемлекеттік тілді меңгеру мәселесі 
саяса ты мыздың стратегиялық 
бағыты болып қала береді. Қазақ тілі 
– азаматтық интеграцияның тиімді 
құралы, мәдени-ру хани тұ тас-
тықтың жарқын көрінісі. Сондай-
ақ қазақ тілі ғылыми прогресс 
пен білім нің озық жетістіктеріне 
жол ашатын құралға айналуы 
керек» дегенін білесіз. Бұл ба ғытта 
облыстық Ассамблея тарапынан 
үздіксіз жұмыс жүргізіліп келеді. 
Мәселен, «Достық үйінде» тілдерді 
оқыту кабинеті жұмыс істейді. Онда 
мемлекеттік тіл үйрену курсы әр 
аптаның сейсенбі, бейсенбі күндері 
жүруде. Жыл басынан бері 50-ге 
жуық білім алушы мемлекеттік тіл 
бойынша білімін кеңейтті. Этнос 
өкіл дері арасында «Мәміле» қа зақ 
тілі клубы арқылы сөй леу шеберлігін 
арттыру жұ мыс тары жүргізілуде. 
Соны мен қатар, бірнеше жылдан 
бері этнос өкілдерінің бала-
ларына мемлекеттік тілді үй ретуге, 
танымын арттыруға бағытталған 
«Мың бала» рес публикалық 
мәдени-ағарту шы лық жобасы 
жүргізіліп келеді. Жоба аясында 
аудан орта лықтары мен Қызылорда 
қаласында коммуникативті тре-
нингтер, ұлттық ойындар бойынша 
жарыстар, мемле кеттік тілді білу 
викториналары, мемлекеттік тіл-
де диктанттар өткізілді. Жалпы 
тіл мәселесі қай кезде де, қай 
елде де маңызды. Біз Мемлекет 
басшысының ұстанымына сай 
жұмысты жалғастыра береміз.

– Жуырда өткен облыстық 
Ассамблеяның кезекті XXV 
сессиясында өткір мәселелер 
көтерілгенін білеміз. Алға қойған 
мақсатмүдде қандай?

– Иә, сессияның күн тәр-
тібінде облыстық Қазақстан хал-
қы ассамблеясының есепті ке-
зең  дегі жұмыстары мен ХХХІІ 
сес сияның тапсырмаларынан 
туын  дайтын міндеттер талқы-
лан ды. Аймақ басшысы Нұрлыбек 
Нәлібаев Қызылорда қаласы 
мен аудан әкімдеріне, басқарма, 
мекеме басшыларына бірқатар 
тапсырмалар жүктеді. Алдағы 
уақытта облыстық ассамблеясының 
өкілдерімен жарты жылда кемінде 
бір рет кездесудің жұмыс кестесі 
әзір леніп, жүзеге асырылуы керек. 

Этносаралық қатынастар сала-
сындағы мемлекеттік саясатты 
тү сіндіру бойынша белсенді ақ-
параттық жұмыс, этномәдени 
бірлес тіктердің, Қазақстан халқы 
ассам блея сының қоғамдық құ-
рылымдары мен олардың бел-
сенділерінің маңызды қоғамдық 
бас  тамалары мен жобаларын 
қолдау жалғаса береді.

Аймақ басшысы облыстық құ-
рылыс, сәулет және қала құ ры лысы 
басқармасына облыс тық мәдениет 
және спорт бас қармасымен бірлесіп 
тарихи-мәдени, рухани ұйым-
дарды біріктіретін типтік үлгідегі 
«Руханият» орталық тарының жоба-
сметалық құжаттамасын және 
эскиздік жобасын әзірлеуді жедел-
детуді тапсырды.

Жауапты басқармаларға тәр-
бие, жасөспірімдерді есірт кі мен 
психотроптық зат тар дан қор ғауды 
үйлестіру жұмыстары жүктелді. 
Сонымен қатар «Достық үйін» 
жөндеу жұмыстарына қаржы 
бөлу, «Достық» аллеясына сахна 
және ашық аспан астындағы кітап 
сөресін ұйымдастыру тап сырылды.

Сессиядағы тапсырмаларға 
сәйкес түрлі форматты, кешенді 
жұмыстар қолға алынды. Олар 
– мәдени-көпшілік, ғылыми-та-
нымдық кештер, жастарға арнал-
ған оқыту семинарлары, қайы-
рымдылық акциялары, салауатты 
өмір салтын қалып тастыруға арнал-
ған сайыстар және т.б. іс-шаралар. 
Бұдан облыстың әрбір тұрғыны тыс 
қалмайды деп ойлаймын. 

Тәуелсіз еліміздің басты 
жеңісі – бейбітшілік пен тұрақ-
ты лық, бұлар – қоғамның алға 
қарай дамуының, оның табыс-
тылығы мен бәсе келестігінің кепілі. 
Осы орайда облыстық ассамблея 
алдында этносаралық ахуалды 
тұрақты ету, Мемлекет басшысы, 
Қазақстан халқы Ассамблеясының 
төрағасы ұсынған бастамалар мен 
этно саясатты байыппен жүргізу 
аясында қойылған міндеттерді 
орындау, Қазақстан Рес публикасы 
Президентінің Ұлт тық құрылтайда 
айқындаған мәселелерді іске асыру 
міндеті тұр. Аталған бастамаларды 
орындау жолында ел бірлігін 
сақтай отырып, бірлігіміз бен тату-
лығымызға сына қақ қысы келетін 
кез келген арандатушылық әрекетке 
батыл түрде тосқауыл қою қажет. 
Біздің басты миссиямыз – осы.

Әңгімелескен
Ержан ҚОЖАС,

«Сыр бойы»

Бақытжан КАМАЛОВ, облыстық «Қоғамдық келісім» КММ директоры: 

БАСТЫ МИССИЯ – 
БІРЛІК ПЕН ТАТУЛЫҚ

Ширек ғасырдан астам ел бірлігін нығайтуда маңызды рөл 
атқарып келетін Қазақстан халқы Ассамблеясы республиканың 

саяси жүйесінде ерекше құрылым екені белгілі. Аталған құрылымның 
басты міндеті – мемлекеттік саясатты іске асыру, қоғамдық-саяси 

тұрақтылықты қамтамасыз ету, мемлекеттік және азаматтық 
қоғам институттарының этносаралық қатынастар саласындағы 

өзара іс-қимылының тиімділігін арттыру. Ал өңірдегі этносаралық 
татулықты насихаттап, тұрақтылық пен бейбітшілікке үн қосып 

жүрген облыстық Ассамблеяның қызметі де өте маңызды. Облыстық 
«Қоғамдық келісім» КММ директоры Бақытжан Камаловпен әңгімеміз 

құрылымның қызметі туралы болған еді.

Қазақстан Республикасы Президенті 
жанындағы Ұлттық ғылым академиясының 

өкілдері өңірлік ғылымның дамуына белсене 
атсалыспақ. 

Мемлекет басшысы 2023 жылы 12 
сәуірде Президент жанындағы Ғылым және 
технологиялар жөніндегі ұлттық кеңес 
отырысында «Заман өте жылдам өзгеріп жатыр. 
Біз осы өзгеріске бейімделуіміз керек. Әйтпесе 
өркениет даңғылынан қалып қоюымыз мүмкін. 
Түпкі мақсатымыз – көшке ілесетін емес, сол 
көшті бастайтын елдердің қатарында болу» деп 
атап өткен болатын. 

Осы мақсатта Студенттер сарайында алқалы 
жиын өтті. 

Жиынға ҚР Президенті жанындағы ҚР Ұлттық 
ғылым академиясы Ғылым департаментінің 
директоры Руслан Нұрлыбаев, «Агробиоресурстар 
және экология» басқармасының басшысы Қуантар 
Әлиханов, ҚР Ұлттық ғылым академиясының 
басқарма басшысы Бекбол Рамазан және 
жергілікті мемлекеттік орган өкілдері, ғалымдар 
мен педагогтар қатысты. 

Академия делегациясы алдымен универ-
ситеттің материалдық-техникалық базасын 
аралап, өңірлік ғылымды дамытуға бағытталған 
ЖОО ғалымдарының коммерцияландыруға 
дайын үздік жобаларымен танысты.

Жиында сөз алған ҚР Ұлттық ғылым 
академиясының басқарма басшысы Бекбол 
Рамазан өңірлік мәселелерді шешуде ғылымның 
алар ерекшелігіне тоқталып өтті.  

– Академия өңірдегі ғылымға айрықша көңіл 
бөліп отыр. Шараға атқарушы мемлекеттік орган 
өкілдерін арнайы шақырдық. Мәселелері болса 
ғылымға жүгінсін. Ұлттық ғылым академиясы 
оны шешу үшін ғалымдармен бірлесіп жұмыс 
істейді. Сол арқылы біз ғылымға да, ғалымға да 
кең жол ашып береміз. Отандық ғылымға тың 
серпін беруді барынша қолға алып жатырмыз. 
Негізгі мүдде – жаңа ғылыми жұмыстарға 
қолдау көрсету. Осыған байланысты жергілікті 
ғалымдардың ой пікірін білдік. Алдағы 
уақытта өндіріс қалдықтарын қайта өңдеп, 
құрылыс материалдарын шығару, одан бөлек су 
тапшылығын үнемдеу, цифрландыру жобасын 
жолға қою мақсатында жұмысшы тобы құрылады. 
Ғалымдардың қатысуымен мәселелерді шешу 
жолдарын қарастырамыз. 

Қорқыт ата атындағы Қызылорда 
университетінің жас ғалымдары күріштің ақуызы 
мен сабанынан қалған қалдықтардан көптеген 
пайдалы заттар алуды ойлап тауып жатыр. 
Биологиялық тұрғыда медицинаға пайдасы бар 
дүниелермен айналысып отырғандары қуантады. 
Португалия, Америка мемлекеттерімен тығыз 
байланыста жұмыс атқаруда. Бұл қазақ ғылымына 
қосылған жаңа жоба деп білеміз. Осы мақсатта 
жұмыс барысын дамыта түсуіміз  қажет, – деді ол.

Ғылым мехнаты қашанда аз болмаған. Оған 
бет бұру үшін ең алдымен табандылық қажет. 
Ғылымның берер жемісі тәтті болғанымен, 
жаңадан жаңалық ашып, оны қоғам қажетіне 
жаратып, өндіріске енгізу оңай шаруа емес. Бұл 
ретте кейбір жерлестерімізді Қазақстанда ғана 
емес, әлемнің көптеген елдері танып үлгерді. 
Солардың бірі – Қорқыт ата атындағы Қызылорда 
университетінің зерттеуші профессоры Нұрбол 
Аппазов. 

Кездесу барысында жас ғалымның пікірін 
білген едік.

– Жалпы университет жанынан іргелі 
зерттеулер жүргізіліп келеді. Нәтижесінде 
коммерцияландыруға дайын жұмыстар бар. Осы 
кезге дейін оқу орнында ғылымды гранттық 
қаржыландыруда ондаған жоба орындалды. 
Қазіргі таңда ауылшаруашылық саласында 
органикалық тыңайтқыштар шығаруды енгіздік. 
Ғылымды коммерцияландыру – өте күрделі 
мәселе. Көптеген қаржыны қажет ететін дүние. 
Бізге қонаққа Ұлттық ғылым академиясының 
өкілдері келіп отыр. Олардың мақсаты – 
өндіріске дайын жобалармен танысып, оларды 
әрі қарай дамытып, инвесторлар тартуға қолдау 
көрсету. Қазір органикалық жер өңдеу өте 
маңызды. Бұл бағытта да біздің зерттеулеріміз 
бар. Біздің ең көп іргелі зерттеулер жүргізгеніміз 
әртүрлі патогендер. Олар адамның да, 
өсімдіктің де патогені. Ол – бактериялар және 
саңырауқұлақтар. Соларға қарсы біз ең белсенді 
жаңа қосылыстар алғанбыз. Енді оны әрі қарай 
өндіріске енгізу үлкен қаржыны қажет етеді. 
Мұнымен тоқтап қалмай жұмыс жалғасуда. 
Қолдау болса, өз жобаларымызды жаңғыртып, 
жақын арада өндіріске ұсынып, жаңа жұмыс 
орындарын ашуға мүмкіндігіміз бар, – дейді 
ғалым.

Алқалы жиында өңірдегі әр сала бойынша 
түйткілді мәселелер мен шешу жолдары 
сараланып, сырбойылық ғалымдардың ұсы-
ныстары талқыға түсті.

ҒЫЛЫМҒА 
НАҚТЫ 
ҚОЛДАУ 
ҚАЖЕТ

Қазақта «Жақсының жақсы-
лығын айт, нұры тасысын» деген 
керемет сөз бар. Мен де көзбен 
көріп, көңілге түйгенімді шынайы 
құрметке лайық жандарға осы 
жазбам арқылы шексіз риза шы-
лығымды білдіргім келеді.  Бір 
себептермен аудан орталығына 
барғанымда оң жақ бүйірім 
түйіліп, ауырып мазамды алды. 
Соқырішек дейін десем, осыдан 
бірнеше жыл бұрын соқырішекке 
ота жасатқанмын. Аудандық ауру-
хананың хирургия бөлімінің мең-
герушісі, мол тәжірибесі бар білікті 
маман, ауданымыздың құрметті 
азаматы Әмірхан Жүсіпов бірнеше 
тексеруден өткізіп, бүйрек бойында 
тастардың барын анықтап, жүре-
гімнің әлсіздігіне байланысты 
облыс  тық ауруханаға барып, ем-
делуге кеңес беріп, жолдамасын 
жазып берді. 

Қызметтің қызығы мен қиын-
дығы да қатар жүреді емес пе?! 
Соларды көру арқылы адам баласы 
шыңдалады. Осы орайда барлығын 
байыппен қабылдап, жас та болса 
өз ісінің білгірі бірнеше шетелдерде 
тәжірибе жинақтаған облыстық 
көпбейінді аурухананың урология 
бөлімінде қызмет жасайтын Еркін 
Қонысұлы Ысқақовтың есімін атап 
өтуді жөн көрдім.

Емдеуші дәрігерім болғасын, 
оған емделушілердің пікірі, іс-тәжі-
рибесі қалай деген ой туындайды. 
Әркімге көп сөзі жоқ, ойлы көзінен 

нұр шашып, жылы шырайланып 
адамға мейірлене қарағанда 
ауруыңнан сауыққан сияқтысың.    

«Аға, барлық тексеру қор тын-
дысын жасадық, бүйрек-қуық 
бойларында бірнешеленген тас 
жиналып қалған, ертең ота жа-
саймыз, еш нәрсе уайым дамаңыз» 
деп, көңілімді бірлеп қойды. 
Дәрігер дәрімен емес, жылы 
сөздерімен де науқастың еміне 
шипа болары хақ дегенді ойға 
түйдім. Отадан сәтті шықтым, 
бірнеше тастарды қолыма салып 
беріп тұрып, «Аға, уайымдамаңыз, 
мұндай науқас үлкендерде де, орта 
жастарда да жиі болып тұрады. 
Тек өзіңізге күтім жасаңыз» деген 
жылы шыраймен айтқан сөздері  
ойда қалды. Мен де оны сөзге 

тарта бастадым. «Азанда ерте 
келіп, науқастардың хал-жағдайын 
білесіз. Жұмыс 8-де басталады, 
8-де келмейсіз бе?» деп әдейілеп 
сұрағанымда:

«Хирург болу өте қиын. Адам-
ның көңіліне қарау, онымен жұмыс 
істеу кез келген адамның қолы-
нан келе бермейді, үлкен жауап-
кершілікті талап етеді. Адамның 
өміріне жауапты боласың. Опера-
ция жасамас бұрын қалай болар екен 
деп ойланып шықсақ, операциядан 
кейін де түнімен ұйықтай алмайтын 
кездеріміз болады.  Басқа салаларға 
қарағанда хирургияның салмағы 
өте ауыр. Азанда ерте келетінім де 
сондықтан» деп қысқа қайырды. 

Еркін 1986 жылы 10 маусым 
күні Қызылорда қаласында дүние-

ге келген. П.Д.Осипенко атын-
дағы №8 орта мектепті бітіріп, 
Ақтөбе қаласындағы Батыс Қазақ-
стан Мемлекеттік меди цина ака-
демиясының  емдеу факуль-
тетіне оқуға түсіп, 2010 жылы 
хирургия мамандығы бойынша 
бітіреді. 2011 жылы Алматыда 
уролог мамандығы бойынша қайта 
даярлау курсынан өтеді. 2015 жылы 
«Болашақ» сти пендиясын ұтып, 
Израил мемлекетінде 6 ай оқиды. 
2018 жылы Оңтүстік Корея, 2019 
жылы Жапония мемлекеттерінде 
тәжірибе алмасады. Білімін шет-
елдерде тәжірибе алмасумен ұштас-
тырып, бүгінгі таңда өмірде алған 
тәжірибесін халыққа көрсетіп, 
елдің алғысын алып жүр. Урология 
бөлімінің меңгерушісі  Исахмет 
Жар кенұлының айтуынша, Еркін 
ізденімпаз, ортаға сыйлы, келе-
шегінен көп үміт күттіретін маман, 
біз осыған қуанамыз. Сон дай-ақ 
Серікгүл Бердалиева, Айгерім 
Телғозиева сынды емде лу ші лердің 
алғысын алып жүрген аяжандар да 
– өз кәсіптерінің  иелері. 

Халыққа адал қызмет етіп, елдің 
алғысын алып, абыройға бөленген 
жандардың еңбегін оқырманға 
айту – міндетім деп санадым. 

Сердалы ШАЛБАЕВ,
Жаңақұрылыс ауылдық

ардагерлер кеңесінің 
төрағасы.

Арал ауданы

ҚОЛЫ ЖЕҢІЛ ХИРУРГ
ДЕНСАУЛЫҚ

Мәселе

1-бет 

ТЫЙЫМ ТИЫННАН 
АЙЫРА МА?

Құмар ойын қоғам дерті болып 
тұр. Өйткені оңай жолмен келетін 
ақшадан дәмеленіп, «қораға» кіріп 
кеткендердің сал   дарынан талай 
отбасының шаңырағы ортасына 
түскен. Жа  қында Мәжілісте де
путат Руслан Берденов өткен 
жылғы ста тистикалық деректерге 

сәйкес, 3676 адам суицид жа
сағанын, оның әрбір бесіншісі 
құмар ойындарға тәуелді адамдар 
екенін айтты.

Былтыр сенатта эксдепутат 
Дана Нұржігіт те осы мә селені 
көтеріп, букмекерлік ком па ния
ларды жарнамалауға мүл дем 
тыйым салу бойынша қолда ныс
тағы заңға тиісті өзгерістер ен
гізуді талап еткен болатын.

– Уәкілетті орган, құмар 
ойынға кіріп кеткен азаматтардың 
тізімін жүргізіп, тиісті шешім 
қарастыруларыңызды сұраймын, 
– деген болатын Дана Нұржігіт 
Үкіметке жолдаған сауалында.

Елімізде қазір жеті казино мен 
30 букмекерлік компанияның 
ғана лицензиясы бар. Өзге онлайн 
интернет казинолар мен түрлі 
ақшалай ұтыс беретін онлайн 
ойындар ресми тіркелмеген.

Бұл мәселеде халықтың пікірі 
бір жерден шыға береді деуге 
келмес. Әрине, үлкендер жағы 
қажет еместігін, жастардың са
насын улап жатқанын айтады. Ал 
спортты қарайтын, арасында бәс 
те тігіп тұратындардың көзқарасы 
мүлдем бөлек. Олар Қазақстан 
шектеу қойса, басқа елдің онлайн 
кеңселеріне өтушілер көбейеді деп 
санайды.

– Құмар ойындардан ел қазы
насына түсіп отырған салықтың 
көлемі орасан зор. Егер біз шектеу 
қойсақ, сол салықтан айырыламыз. 
Бірақ бәс тігушілердің саны бәрі
бір азаймайды. Өйткені қазір он
лайн кез келген елдің бук ме ке ріне 
тіркеліп, бәс тігуге мүм  кін дік бар. 
Сосын еліміздегі спорт   тық клубтар, 
ісшаралар, транс  ля  циялардың да 
демеушілері букмекерлік кеңселер 
екенін ұмыт пайық, – дейді қала 
тұрғыны Т.Маратұлы.

Сенатордың мәліметінше, Қа
зақстанда құмар ойыншылардың 
саны 350 мыңнан асады екен. Ал 
бір ойыншының орташа қарызы 10 
млн теңгені құрайды. Депутаттар 
бұл мәселеге де назар аударуды 
сұрады. Ол сондайақ ойын 
бизнесі субъектілерінің әлеуметтік 
жауапкершілігін күшейту бо
йынша тиісті жұмыстар жүргізу 
қажеттігін де атап өтті. 10 млн – аз 
ақша емес. Ал халық саны небәрі 
19 млнға жуық елімізде ондай 
ойыншылардың саны 350 мыңнан 
асып отырғаны көңілге кірбің 
ұялатады. Себебі бұл көрсеткіш 
жыл санап артпаса, кемімейді. 

Мәселен, 2020 жылы 2 шілдеде 
Мемлекет басшысы Қасым
Жомарт Тоқаев «Қазақстан Рес
публикасының кейбір заңнамалық 
актілеріне ойын бизнесі мәсе
лелері бойынша өзгерістер мен 
толықтырулар енгізу туралы» 
Заңға қол қойған болатын. Заң
дағы 11баптың 1 және 2тар
мақтарында «Казино, ойын авто
маттары залдары, букмекерлік 
кең селер мен тотализаторлар 
(бук   ме керлік кеңселердің және 
(немесе) тотализаторлардың 
кас      са   лары) Алматы облысында 
«Қап     шағай» су қоймасының жа
ға  лауында және Ақмола облы
сы  ның Бурабай ауданында 
жер    гілікті атқарушы органдар 
айқын   дайтын аумақтар шегінде 
орна ластырылуға жатады. Осы 
баптың 1тармағында көрсетілген 
аумақтарды қоспағанда, Қазақстан 
Республикасының аумағында 
кази  ноны, ойын автоматтары 
зал дарын, букмекерлік кеңсе лер 
мен тотализаторларды (букме
керлік кеңселердің және (немесе) 
тотализаторлардың кассаларын) 
орналастыруға тыйым салынады» 
деп анық жазылған.

ШЕКТЕУДЕН ШЫҚПАУ – 
ОЙЫНҒА ОРАЛМАУ

Яғни еліміздегі «Қапшағай» 
мен «Бурабайдан» өзге орындарда 
орналасқан казино, ойын авто
маттары залдары, букмекерлік 
кеңселер мен тотализаторлардың 

қызметі заңға қайшы. Сондайақ 
Заңның 15бабында құмар ойын
дарға және бәс тігуге жиырма бір 
жасқа дейінгі жеке тұлғалардың, 
сондайақ құмар ойындарға және 
бәс тігуге қатысуы шектелген адам
дардың қатысуына тыйым салы
нады делінеді. Бұған қоса ондай 
орын дарда құмар ойын дармен 
және бәс тігумен шектен тыс әуес
тенудің зияны тура лы ескерту, 

шектеу тәртібі туралы мәліметтер 
болуға тиіс. Ол аз десеңіз, ойынға 
салынғандарға, олар дың жақын 
туыстарына психо  ло гиялық кө мек 
көрсететін мамандардың орна
ласқан жері мен байланыс нөмірлері 
көрсетілуі міндеттеледі.

Айтпағымыз, Конституцияда 
ондай ойындардан келетін зиян
ды ескерту мен оның алдын алу
ға бағытталған заң жүзіндегі 
қа   дам  дар бар. Бірақ оны елепес
керіп жатқан ойыншылар ша
ма лы. Байқасаңыз, осы заңның 
15бабындағы құмар ойындарға 
қаты суы шектелген адамдар туралы 
айтқан болатынбыз. Олар қандай 
адамдар? Ондай шектеуді қалай 
қоюға болады? Бұл үшін жеке тұлға 
кез келген ойын бизнесін ұйым
дастырушыға еркін нысандағы 
жазбаша өтінішін беру арқылы алты 
айдан бір жылға дейінгі мерзімге 
өзін құмар ойынға қатысудан өз 
бетінше шектей алады. Өтініште 
жеке басын куәландыратын құжат 
де рек тері, құмар ойындарға және 
бәс тігуге қатысудан шектеу мер
зімі, өтініш берушінің жеке қол
таңбасы болуға тиіс. Берілген 
өтініш қайтаруға немесе кері 
қайтарып алуға жатпайды. Ондай 
өтінішті бір ойын мекемесіне бер
ген адам құмары оянған кезде 
келесі ойынханаға барып қызыққа 
кенеле алмайды. Неге? Себебі ойын 
бизнесін ұйымдастырушылардың 
біріне өтініш беру ел аумағындағы 
барлық ойын бизнесін ұйым дас 
тырушыларға өтініш беру ретінде 
қаралады. Ойын бизнесін ұйым дас
тырушы қабылдаған және тіркеген 
өтініштің көшірмесі қабыл данған 
күннен кейінгі бес жұмыс күнінен 
кешіктірілмей уәкі летті органға 
жіберіледі.

Сондайақ жақын туыстары, 
отбасы мүшелері ойынға салынған 
азаматтың теріс әрекетін шектеу 
туралы өтінішпен уәкілетті ор
ганға жүгінуге құқылы. Уәкілетті 
орган мұндай өтініш келіп түс кен 
күннен кейінгі үш жұмыс күнінен 
кешіктірмей жеке тұлға туралы 
мәліметтерді құмар ойын дарға 
қатысуы шектелген адамдар тізіміне 
енгізеді. Оған уәкілетті органның 
интернетресурсы арқылы ойын 
бизнесін ұйымдастырушылар ғана 
қол жеткізе алады. Ал ойынға қа
тысуы шектелген адамдар туралы 
ақпарат құпия қалпында сақталады.

«Дәніккеннен құныққан жаман». 
Өкінішке қарай, құмар лыққа құ
нық қан адамдар «Заң атау лының 
барлығы оны бұзу үшін жазылған» 
деген қағидамен ғұмыр кешіп 
келеді. Анығында, заң адамды адал, 
алаң сыз өмір сүруге, ал қоғамды дұ
рыс жолға түсіруге арналғаны анық. 

ЕУРОПА 
ЕЛДЕРІНДЕГІ ЕРЕЖЕ

Италия мен Испанияда фут бол 
клубтарына букмекерлік кеңсе
лерді жарнамалауға толық шектеу 
қо йылған. Есесіне, криптовалюта 
ком панияларының дәуірі жүріп 
тұр.

Италия заңды 2019 жылы 
күшейткен. Ол тұста «Рома», 
«Лацио», «Торино», «Кьево» клуб
тары жарнамалап жүрген болатын. 
Басында бұл шектеуге көпшілік 
қарсы болған. Олар мұндай қатаң 
шектеу 100 миллион еуродан 
айырылуымызға және Еуропадағы 
бәсекеге сай болмай қаламыз деп 
дабыл қаққан. Бірақ Италия билігі 
өз дегенінен қайтпады. Клубтар 

басқа жарнама жолдарын іздеуге 
көшті.

Қазір Италия командалары 
крип тобиржа, блокчейнплатфор
малармен келісімге келген. «Ювен
тус», «Интер», «Лацио», «Милан», 
«Рома», «Наполи», «Болонья» және 
«Новара» сонымен қатар фанто
кен дерді (цифрлік актив) іске 
қосқан.

Жоғарыда айтқандай, Испания 
2021/22 жылғы маусымнан бастап, 
жейдеге букмекерлік кеңселердің 
атын жазуды шектеген. Англиямен 
салыстырғанда, Испания ко ман
даларына бұл қатты тиді. Өйткені 
бірінші және екінші лигадағы 42 
клубтың 41і қиналып қалды. 10 
команда титулдық демеушіден 
айырылды. Шығын көлемі жылына 
90 миллион еуроға жеткен. 
Клубтар шұғыл түрде демеуші 
іздеп, криптобиржаға қосылды.

Дегенмен, Италия мен Ис
пания да соған қарамастан әлі де 
лазейка бар. Бұл тек крипвалюта 
нарығы ғана емес. Букмекерлік 
кеңселерді басқа елдерде жар
намалауына болады. Мысалы, 
топлига командалары Азия не
месе Америкада бәс тігумен 
айна  лысатын компаниялармен 
әріп тестік орнатқан. Сондықтан 
Еуропаның көптеген командасы 
соғысқа дейін Ресейдегі букме
керлермен байланыста болған.

Еуропаның өзге топчем
пионаттары туралы айтар болсақ, 
Франция мен Германияда шектеу 
жоқ. Ал Нидерланды 2025 жылы 
енгізуді көздеп отыр. Бірақ жер
гілікті федерация бұған қар сы
лық білдіріп жатыр. Бель гияда 
талқылау жүруде. Бәстердің жар
на масына елдегі әділет ми нистрі 
Винсент Ван Квикенборн қарсы.

Шотландияда Англиямен са
лыс   тыр ғанда ондай шектеу қо йыл     
ма ған. «Селтик» пен «Рейнд  жерс» 
секілді елдің маң да йал ды клуб
тарының титул дық демеушілері 
– букмекерлік кең се лер. Лига қыр
уар қаржыдан айырылғысы жоқ.

ҚЫЗЫЛОРДАДА ОЙЫН 
ҚЫЛМЫСЫ ҚЫЗЫП ТҰР

Әлем ойланып жатқанда, 
сырбойылықтар ойыннан шыға 
алмай әлек. Сырдың жағасында 
заңсыз ойын бизнесі тыйылмай 
тұр. Күн санап құмар ойынның 
құрығына іліккендер қатары да 
артып отыр. Бұл тұрғыда Қы
зылорда облысының үлесі көңілге 
кірбің ұялатады. Жалпы, елімізде 
лудомания дерті қоғам қасіретіне 
айналып тұр.

Өткен жылдың өзінде Қы
зылорда облысында құмар ойын
ның құрығына іліккендер саны 
екі есеге артқан. Қызылорда 
облысы бойынша Экономикалық 
тергептексеру департаментінің 
мәлімдеуінше, 2022 жылы ай мақта 
ҚР Қылмыстық кодексінің 307
бабы 1бөлігімен 18 қылмыстық 
істің беті ашылған. Нәтижесінде 
18 ойын орны жабылып, 17 
қылмыстық іс аяқ талып, сотқа 

жолданған және сот шешімі 
шыққан.

– Өткен жылы заңсыз ойын 
бизнесінің өршуі анықталды. Бұл 
тұрғыда қылмыстық істер бо
йынша заңсыз айналымнан 1 
ойын рулеткасы, 1 ноутбук құ рыл
ғысы, 103 монитор, 123 процессор, 
6 телевизор тәркіленді. Сондайақ 
14 кассалық аппарат, 10 терминал, 
6 бейнежазғыш және 795920 
теңге ақша алынды. Осы орайда 
жалға берілген ғимарат пен пәтер 
иелеріне заңсыздыққа жол бермеу 
қажеттігі түсіндірілді. Бұдан әрі 
«заңсыз ойын қызметіне үй
жай ларын берген жағдайда» 
қыл мыстық жауапкершілікке 
тар    ты  латыны туралы ескерту бе
рілді. Алдағы уақытта да облыс 
көле мінде заңсыз ойын биз
несінің көрсеткішін азайту және 
азаматтардың өз әрекетіне құ
қықтық баға бере алуы назардан 
тыс қалмайды. Азаматтардың 
құ қықтық сауаттылығын көтеру 
мақсатында алдын алу шаралары 
тұрақты жүргізіледі, – дейді Эко
номикалық тергептексеру де
партаменті басшысының орын
басары М.Таубай.

Ал, облыста биыл 2 заңсыз ойын 

бизнесі бойынша қылмыстық 
іс қозғалып, сот үкімі шыққан. 
Алғашқысы бойынша Алматы 
қаласының тұрғыны Қызылорда 
қаласында интернетказино 
ашып, ойын бизнесін бастаған. Ол 
үшін 2022 жылдың мамыр айында 
Қазыбек би көшесінің бойындағы 
көпқабатты үйден жалға пәтер 
алып, 8 дербес компьютер арқылы 
интернет желісіне қосылған. 
Қасына екі танысын жұмысқа 
тартқан. Қылмыстық іс бойынша 
сот сараптамасы көрсеткендей, 
компьютерлерге Superomatic бағ
дарламасын қосу арқылы онлайн 
ойындар сайтына қол жетімділікті 
қамтамасыз еткен.

Сот барысында заңсыз ойын 
ұйымдастырушы өз кінәсін то
лықтай мойындау туралы про
цессуалдық келісімге қол қойған. 
Нәтижесінде оған Қызылорда 
қалалық №2 сотының үкімімен, 
ҚР ҚКнің 307бабы 2бөлігі 
3тармағымен қарастырылған 
қыл мыстық әрекеті үшін 2 жыл 
мер зімге бас бостандығын шектеу 
жазасына кесілді. Барлық мерзімге 
пробациялық бақылау және жыл 
сайын 100 сағатқа мәжбүрлі 
еңбекке тарту тағайындалды.

Кезекті іс бойынша қала тұр
ғыны өткен жылдың қаңтар 
айында заңсыз бизнес ашу мақ
са тында Қызылорда қала сын
дағы Пан филов көшесі бойы
нан келісім шарт негізінде 
жал ға ғимарат алған. Бұл ғи ма
ратқа компьютерлік құрыл ғы
лар орнатып, бәс тігу мөл шер
лемелерін қабылдауға және төлем 
төлеуге қажетті «Зенит» бағдар
ламасын орнатып, букмекерлік 
кеңсенің кассасын ашқан. Осы 
арқылы 2022 жылдың қаңтар
қазан айлары аралығында 
қолмақол ақшаға бәс тігу мөл
шерлемелерін қабылдау арқылы 
ұтыс төлеу бойынша жұмыс 
істеген. 2022 жылдың қазан айында 
әшкереленген бұл заңсыз әрекетке 
сот компьютертехнологиялық 
сараптамасының қорытындысы 
шығарылған. Салдарынан заңсыз 
ойын бизнесін ұйымдастырған 
тұлғаның берген жауабымен, жа
сырын бақыланатын сатып алуды 
жүргізу хаттамасымен, беттестіру 
хаттамаларымен дәлелденген.

– Заңсыз ойын бизнесін 
ашқандардың жазасы да жеңіл 
болмайды. Жыл басынан осындай 
заңбұзушылық анықталып, тиіс
ті жазасын алды. Алғашқы іс 
бойынша оңай ақшаға кенелгісі 
келген тұлғаның заңсыз әрекеті 
ЭТД қызметкерлерімен әшкере 
болды. Оның ойын орнынан 8 
компьютерлік жүйе мониторымен, 
Huawei, TPLink, Altel модельді 
3 модем, Ezviz бейнекамерасы, 
1 желілік хап және кассадағы 
23000 теңге ақша тәркіленді. 
Заңсыз бизнестің жұмыс істеген 
айларындағы барлық кірісшығыс 
есеп құжаттарына «бухгалтерлік 
және қаржы бюджеттік зерт
теу» сот сараптамалары жүр
гізілді. Сарапшы маманның 
қорытындысына сәйкес, заңсыз 

қызметтен түскен табыс көлемі 8 
млн 190 мың теңгені құрады. Бұл ірі 
мөлшерге жатады. Оған екі жылға 
бас бостандығынан шектеу жазасы 
қойылды. Келесі іс бойынша 
қалалық №2 сотының шешімімен, 
ойын мекемесін заңсыз ашып, 
заңсыз бизнес ұйымдастырған 
азамат та өз кінәсін толық мойын
дады. Ол Қылмыстық кодекстің 
307бабы 1бөлігімен кінәлі деп 
танылып, 200 айлық есептік 
көр сеткіш мөлшерінде, 612600 
теңге айыппұлға тартылды, – 
дейді Тергеу басқармасының аға 
тергеушісі Д.Шобдыр.

Қалай дегенде де қаншама 
қылмыс әшкере болса да, заңсыз 
ойын бизнесін күнкөріс көргендер 
қатары азаяр емес. Интернетте 
құмар ойынның ашықтан ашық 
жарнамалануы да оған күрес 
жүргізуде қиындықтар туғызуда. 
Мамандар заңсыз ойынға қатысты 
қылмыстар экономикаға орасан 
залал келтіретінін айтады. 

ПСИХОЛОГТАР ПАЙЫМЫ
Психологтардың пікірінше, 

ойын   құмарлық отбасындағы осал 
тәр биеден бастау алады. Тіп

ті балалардың кішкентайынан 
компьютерге телміріп, ойынқұмар 
болып өсуіне атаана тәрбиесінің 
де әсері көп көрінеді. Белгілі 
психолог Л.Қойшиеваның ай
туынша, құмар ойынға тәуелді 
болудың алғышарты көп: мейірім 
мен қамқорлықтың жетіспеушілігі, 
отбасындағы қарымқатынастың 
күрделілігі, қатыгездікпен астас
қан әсіреталапшылдық пен астам
шылдық.

Мамандардың айтуынша, құ
мар ойынға құныққандардың 
бастапқы мақсаты басқа болады. 
Олар алдымен көңіл көтеру үшін 
немесе сауық құру мақсатында 
ойнайды. Кейін бұл мақсаты бұр
маланып, құныға ойнау сипатына 
ауысады екен. Уақыт өте келе, 
ойынға жіпсіз байланып, бас тарта 
алмайтын жағдайға душар болады.

– Ойынқұмарлардың эмоция
лық көңіл күйі ойынның әрі 
қарай қалай өрбуіне байланысты. 
Мысалы, ойыншылардың көбі 
ұтылған сәтте өздерін жегідей 
жеп, кінәлау сезімін бастан 
кешірсе, жеңіске жеткен кезде 
керісінше, өздерін ұлы құдіреттей 
сезінеді. Құмар ойыншылардың  
барлығының осал тұсы – ерік
жігерін басқара алмауында. Со
ның салдарынан олар ойынды 
дер кезінде тоқтата алмайды. 
Көпшілігі мұны мойындағысы 
келмейді. Өздерінше құмар ойын
ның санын қадағалап отырмыз, 
кез келген сәтте ойыннан шыға 
аламыз деп ойлайды. Ойынға 
тәуелді жандардың басым бөлігі 
жалғызілікті. Бірақ олар жал
ғыздықтан гемблингке құмартқан 
жоқ, гемблингтің салдарынан 
жалғыз қалды деуге болады, – 
дейді Л.Қойшиева.

Қазіргі заманда компьютер 
өміріміздің бір бөлшегіне айнал
ғаны шын. Бүгінгінің баласын 
компьютерсіз елестету қиын. 
Кейбір жеткіншек үшін компьютер 
– оқудан да, тіпті достарымен 
қыдырудан да артық дүние.

Әлбетте, заманауи техниканың 
пайдасын ешкім жоққа шығар
майды. Бірақ онымен шамадан 
тыс әуестену кейін бармақ тістеуге 
әкелуі әбден мүмкін. Сондықтан 
балаларды қадағалап, оларға 
техниканы орнымен қолдануға 
дағдыландыру қажет. 

– Компьютерлік ойындар ба
ланы шынайы өмірден алыс татып, 
ойдан құрастырылған әлемге 
таңып қоятынын естен шығармау 
қажет. Виртуалды әлемге берілген 
бала шынайы өмірде кездесетін 
қиындықтарға төтеп бере 
алмайтын әлжуаз адам болып 
өсетінін ұмытпаңыз. Ал ерікжігері 
әлсіз адам еліктегіш келеді. Құмар 
ойындарға да күшжігерін басқара 
алмайтын, психологиясы әлсіз 
адамдар көбірек душар болады, – 
дейді психологтар.

Қазақ «еңбектің наны тәтті» 
дегенді бекер айтпаса керек. 
Құдық түбіне құлаған құрбақаға 
аспан аядай ғана көрінеді. Ал 
өміріңіздің көкжиегі кең болу үшін 
жаман әдетке жоламаған жөн.

ҚҰМАР ОЙЫНҒА 
ҚҰНЫҚҚАНДАР
құрдым құдығына 
құлайды

ҚАРЖЫ 
САЛАСЫНЫҢ 
ҚАЖЫРЛЫ 
ҚАЙРАТКЕРІ

Туып-өскен жерінің сан қатпарлы тарихынан 
сабақ алып, қызығы мен қиындығы қатар 
қарапайым тұрмыс-тіршіліктің қалыбынан 

өтіп, адами болмысын, азаматтық ұстанымын 
қалыптастырған, осылайша өмір өткелдерінде 

өрге құлаш сермеп, туған жерін түлетуде қажыр-
қайратын танытқан  мемлекет және қоғам 

қайраткері, қаржы саласының білікті саңлағы 
Құттықожа Ыдырысов болатын. 

Ол – өңірдің ғана емес, еліміздің 
қаржы саласына еңбегін сіңірген 
тұлға. Онымен әріптес, қызметтес 
болғандықтан өмір жолы маған таныс. 
Есеп-қисап маманы ретінде ауыл, 
аудан, облыс және республика деңге-
йіндегі барлық еңбек жолынан өтті. 
Оның ішінде Қызылорда облысы әкі-
мінің орынбасары, ҚР Парламенті Мә-
жілісінің ІV, V шақырылым депутаты, 
Қаржы және бюджет комитетінің мү-
шесі ретінде өз қызметін абыроймен 
атқарып, экономикалық саясат тұр-
ғысынан елдің тұрмыстық әлеуетін кө-
теру жолында  аянбай қызмет еткенін 
аймақ халқы жақсы біледі. 

Тәуелсіздіктің алғашқы жылда рын -
дағы ел экономикасының жайы бар -
шамызға белгілі. Нарық заңдылы ғы-
ның өктемдігі орнаған шақ. Әсіресе, 
ауыл тірлігінің берекесі кеткен еді. 
Осынау қиын кезеңде, облыстың белгілі 
қаржыгері халық қалаулысы ретінде 
аймақ тұрғындарын толғандырған 
өзек ті жайттарды өз деңгейінде көте-
ріп, құзырлы орындардың назарын 
ау  да ратын. Жастайынан қызмет ет-
кен қаржы саласының қыр-сырына  
қа нық болғандықтан, кез келген мә-
селені төтесінен қойып, түбегейлі ше-
шілуіне күш салатын. Ауыл халқын 
сапалы ауызсумен қамтамасыз ету ге 
байланыс ты жүзеге асырылған мем ле-
кеттік бағ дарламаның уақытылы әрі 
сапалы орын далуына депутат ретінде 
жауап кер шілік танытып, осы мәселе 
бойынша халықтың талап-тілегін құ-
зырлы орындарда көтере білді.

Құттықожа Ыдырысұлы өмір мек-
тебінен өткен адам еді. Олай дейтініміз, 
бұғанасы бекімеген балалық шағынан 
әкесіне қолғабыс ете жүріп,  ауылдың 
қайнаған қызу тіршілігіне ерте ара-
ласты. Жаңадан құрылған «Түгіскен» 
елді мекенінде бой көтерген алғашқы 
үй лердің қабырғасы көптің күшімен, 
яғни, асарлатып қаланып жатты. Өйт-
кені ауылда арнайы құрылыс маманы 
жоқ, сон дықтан тұрғындар осынау 
жауапты жұмысты жұмыла атқаратын. 

1968 жылы оныншы сыныпты бі-
тіріп, ауылға келген. Алып-ұшып тұр-
ған албырт кезі. Келе сала ата-анасына  
жоғары оқу орнына құжат тапсырғысы 
келетінін айтқан еді, алайда: «Інілерің 
әлі жас. Біз болсақ зейнеткерлік жас-
тамыз. Басымызда баспана да жоқ. 
Алдымен үй салып алайық. Оқуға содан 
кейін барарсың» деген әке сөзінен 
кейін аптыққан көңілі бірден басылды. 
Шынында, әкесінің айтып отырғаны 
жөн, баланың үлкені болғандықтан, 
ата-анасының бұған арқа сүйеп, үміт 
артқаны айдан-анық еді. Бұл туралы 
өзінің «Даңғыл жолдың бас тауы» атты 
естелігінде былайша баян даған екен:

– Кеңшардың орталығында маман-
дарға арнап үй салып жатқан еді. Ол 
жер тыңға түрен салынған бұрын Сыр-
дария өзенінің жағасы, қаулап өскен 
шеңгелдің биіктігінен адам көрін-
бейтін-ді. Әйтсе де, басқа амал жоқ. 

Иә, «үй салатын жер белгіленген» 
деген аты ғана. Бар болғаны скрепер 
бір жүріп өтіп, көше түсетін жер ғана 
анықталған. Ал үй салатын жерін  шең-
гелден тазалау халықтың өз мойнында. 
Бұл тек біздің басымыздағы жағдай 
емес. Сол жерде үйінің іргесін қалап, 
тырбанып жатқан қырық шақты от-
басының жай-күйі еді. «Көппен көрген 
ұлы той» деп, бірінен-бірі қал май, 
тырбанып жатқан халық. Оның үстіне, 
алда қылышын сүйретіп қыс келе 
жатыр. Үй салмасаң қыстайтын пана 

таппайсың. Сондықтан аялдап, арқаны 
кеңге салуға еш негіз жоқ еді. 

Қам кесекті құйып болған соң, оны 
қалап, үйдің қабырғасын көтеретін 
арнайы маман болмады. Ең қиын тұсы 
да осы еді. Көшіп келіп, үй салып жат-
қандардың көбінің жасы егде және 
мұндай тәжірибеден өтпеген. Содан 
амал жоқ, «Жұмыла көтерген жүк же-
ңіл» деп, халық асарлатуға көшті. 
Сөй тіп, кезекпен күніне бір үйдің қа-
бырғасын көтеріп, бұрыштарын шы-
ғарып, төбесін жауып, есік-терезесін 
салып жүрдік. Әрине, кәсіби маман 
болмағандықтан, қабырғалардың қи-
сық шыққан жерлері көп болды. Ондай 
жерлерді балтамен шауып түзеп, сылау 
кезінде ретке келтірген боламыз. Осы-
лайша көбі міз дің үйіміздің қа бырғасы 
бір-ақ күнде бітіп жатты. 

Қазір қарап отырсам, сол кездегі 
халықтың ауызбірлігіне қайран қала-
мын. Бәрі – жаңадан көшіп келген, енді 
танысып-табысып жатқан жандар. Со-
ған қарамастан бір-біріне көмек қолын 
созуға қашан да дайын болатын. Бүгінгі 
қоғамға сондай қасиеттер жетіспей 
жатқаны өкінішті. Осындай бірліктің 
арқасында бір маусымда біздің отбасы 
көшіп барған екінші бөлімшеде қы-
рыққа жуық үй салынды. Ал жалпы 
кеңшар бойынша одан да көп үйдің 
іргесі қаланып, бұрын иен жатқан ша-
ғын ауыл үлкен елді мекенге айналды, 
– деп жазады ол.

«Түгіскен» совхозы 1967 жылы не-
гізі қаланып, егіс алқабын игеруге 
бай  ланысты құрылған еді. Іргесі жа-
ңа  дан қаланған кеңшарға келушілер 
ал  ғашында «Талап» совхозының бө -
лім  шесінде салынған он тамға қо-
ныс танды. Оның ата-анасы осы уа-
қытқа дейін «Талап» кеңшарының 
малын баққан еді. Елмен бірге үкі-
мет ке малын өткізіп, жаңа құрылған 
кеңшарға қоныс аударды. Өзі әкесімен 
бірге қырман басында жұмыс істейтін. 
Өйткені егін жинау маусымында жұ-
мыс қолы жетіспейтін. Сонымен бұл 
күріш таситын техникаларға қарай-
тын слесарь болып жүрді. Күріш жи-

налып біткеннен кейін кеңшар орта-
лығындағы трактор жөндейтін цехта 
токарь болып екі ай жұмыс істейді. 

Кеңшар жаңадан құрылған, жұ мыс 
көзі көп. Әйтсе де, ауыл шаруа шы-
лығы мамандары, оның ішінде ме-
ханизаторлар жетіспейтін. Сонымен 
басшы лықтың шешімімен бір күні тә-
жірибесі жоқтығына қарамастан, жас 
жігітке трактор руліне отыруға ту-
ра келді. Алғашқыда абдырап қалға-
нымен, бірте-бірте техника тілін мең-
геріп алды. Ең бастысы, өзіне артылған 
сенімді ақтау болса, оның үстіне  
жоғары оқу орнына бару үшін жұмыс 
өтілі және жақсы мінездеме де қажет. 
Міне, осылайша қыстың қаһарлы суы-
ғында, жаздың аңызақ аптабында 
техниканы тізгіндеп, бұл жұмыста да 
өзінің қабілет-қарымын танытты.

«Алматыда жоғары оқу орнын-
да оқысам» деген арманы да орын-
далды. 1974 жылы Алматы халық шар-
уашылығы институтын бухгал терлік 
есеп мамандығы бойынша бітіріп шы-
ғады. Кеңес Одағы армиясының қа-
та рында Венгрияда әскери борышын 
өтеп, оралған соң алғашқыда шаруа-
шылықтың бухгалтериясына жұмысқа 
орналасады, кейіннен бас экономист 
лауазымын атқарған. Иә, осы жылдар 
оның қаржы саласындағы ұзақ жылғы 
қажырлы еңбегінің бастауы еді. 

1984 жылы облыстық ауыл шаруа-
шылығы басқармасында тексеруші-
бух галтер болып қызметке ауысады, 
онан соң облыстың қаржы бас қар-
масында жұмысын жалғастырды. Осы 
кезден бастап, облыстың қаржы-эко-
номика са ласында түрлі жауапты қыз-
меттер атқарып, 1994-2004 жылдар 
аралығында облыстық қазынашылық 
басқар ма сының бастығы, 2004-2008 
жылдары облыс әкімінің орынбасары, 
2008 жылдан облыстық қаржы бас қар-
масының бастығы қызметін атқарған.

Қызылорда облыстық қазына шы-
лық басқармасы бастығы лауазымын 
атқарған жылдары Құттықожа Ыды-
рысұлы бюджеттік қаржыландыру 
жұ  мысын ұтымды ұйымдастыра біл-

ді. Қаржының тапшы кезінде са лық-
тан түскен ақшаны барынша үнем деп, 
аса қажетті деген шараларға жұм-
сауды жүзеге асырды. Қаржы тап шы-
лығы мен нақты ақшалай қамту үшін 
айлық жалақының бір бөлігін өтеуге 
облыс әкімі Б.Сапарбаевтың бас та-
ма сымен, қаржы басқармасы бас-
шы сы К.Шөкеновпен бірге вексель 
шы ғарды. Бұл құнды қағаздың тиім-
ділігі сол, еңбекақының 10-20 пайызы 
осы вексельмен берілді. Ол вексель 
тамақ алу үшін, газ, электр шығынын 
төлеуге бағытталды. Сонымен қатар, 
субъектілердің бюджетке береше гін 
өтеу мақсатында «есептесу міндет те-
месі» құнды қағаз өмірге келіп, есеп 
айырысуда біршама ілгерілеушілік 
бай қалды.

Ал 2004-2008 жылдары облыс әкі-
мінің орынбасары кезінде ол төрт 
әкіммен бірге қызмет жасап, өңірдегі 
түйткілді мәселелерді шешуге атса-
лысты. Атап айтқанда, облыста газдан-
дыру жұмысы  қарқынды жүргізіліп, 
қала ілеспе газбен қамтылды. Оның 
ба ғасы әдеттегі газ бағасынан арзан 
болатын. Сол секілді Сырдария өзе-
нінің жоғарғы және төменгі ағысына 
2-3 жерден көпір салынды. 

Осы жылдары аудан, қала, елді 
мекен арасындағы ішкі жолдар са лы-
нып, жол қатынасы жақсарды. Қа ла 
көлемінде екі этап бойынша газ бен 
қамту жұмыстары жүйеленді. «Ақ -
шабұлақ» кенішінде газ өндірісіне қа -
жетті зауыт салынды. 

Таза су (ауызсу) мәселесі оң ше-
шімін тауып, «Арал-Сарыбұлақ», «Ок-
тябрь», «Жи делі» су торабына Шиелі, 
Қармақшы, Арал, Қазалы, Тереңөзек, 
Жа лағаш аудандарына су жүйесі қо-
сылды. «Талап-Сырдария» топтық су 
құбырының құрылысы басталып, Жа-
ңа қорған ау данының 28 елді мекені 
таза жер асты ауызсуымен қамтамасыз 
етілді. Осы жұмыстарды атқаруда 
Құт тықожа Ыды  рысұлы елге қажетті 
бастамаларды құзырлы орындармен 
кеңесіп, шешіп отырды. Одан әрі 
жүзеге асуына да жауаптылық танытты.

2010 жылдан ҚР Парламенті Мә-
жілісі IV шақырылымының депутаты, 
Қаржы және бюджет комитетінің мү-
шесі ретінде халық алдындағы амана-
тын қалтқысыз атқаруға қызмет етті. 
«Ерен еңбегі үшін» және бірнеше ме-
рекелік медальдар иеленді. 

Ол кісі өмір жолынан түйген есте-
лігінде «Жасырып, жабары жоқ, кез 
келген мамандықтың өз қиындықтары 
бар. Ол бәрімізге белгілі. Дегенмен, 
экономика саласындағы мамандықты 
таңдаған адамның жүйкесі мықты, 
өзінің атқарар жұмысына сенімді 
болуы қажет екеніне қырық жылдан 
аса осы салада еңбек еткен маман ре-
тінде көзім жетті. Оның бір айғағы 
ретінде Жаңақорған ауданының қа зіргі 
«Түгіскен» елді мекені, «Аққорған» 
ауылында бас экономист лауазымында 
еңбек еткен кездердегі оқиғаларды 
еске алсам да болады. Сол оқиғалар ар-
қылы сабыр мен төзімнің бәрін жеңетін 
дүлей күш екенін түйдім» деген екен. 

Сыр перзенті, филология ғылымда-
рының докторы, академик Бауыржан 
Омарұлы «Қаржыгер қағидасы» деп 
аталған портрет-эссесінде Құттықожа 
Ыдырысов сынды халықшыл аза мат-
тың болмысын былайша суреттеген 
екен:

«Бірер жылдан соң қызмет бабымен 
келіп, Астананың тұрақты тұрғынына 
айналдық. Көп ұзамай Құттықожа 
Ыды рысов Қызылорда облысынан 
Пар  ламент Мәжілісінің депутаты бо-
лып сайланды. Мамандығына сәйкес 
Қаржы және бюджет комиссиясының 
мүшелігіне бекітілді. Білікті маманның 
талай жылғы тәжірибесі Парламент 
қабырғасында молынан кәдеге асты. 
Әсіресе, бюджеттің мәселесін қарай-
тын кезде әріптестері Құттықожа 
аға  мыздың пікіріне құлақ қойды. 
Қы  зылордалық депутат «Қазақстан 
Рес  пуб ликасының кейбір банк қызме-
тін және қаржы ұйымдарын реттеу 
мә  селелері бойынша заңнамалық акті-
леріне тәуекелдерді азайту бөлігінде 
өзгерістер мен толықтырулар енгізу 
туралы» заң жобасы талқыланатын 
тұста өзін білікті қаржыгер ретінде 
та нытты. Өзі Мәжіліс депутаты бол-
ған тұстағы республикалық бюд жет-
ке қатысты бір қатар заң жоба лары 
Құттықожа Ыды рысовтың жетекші-
лігімен жүзеге асты. 

Парламентке депутаттар алдында 
есеп беруге келген министрлерге елді 
толғандырған сауалдарды қо йып, 
тия нақты жауап талап етті. Көші-
қон туралы заң талқыға түскен де ұлт 
мүддесін қолдап сөйледі. Құтты қожа 
Ыдырысов депутат ретінде Сыр бо-
йын дағы жерлестерінің аманаты бо-
йынша Үкіметке және тиісті орын-
дарға бірнеше рет сауалдар жолдады. 
Өз өңіріндегі ұзақ жылдардан бер гі 
жинақталып қалған күрмеуі көп мәсе-
лелердің шешілуіне септігін тигізді, – 
деп жазыпты Б.Омарұлы. 

Расында, адам баласының кешкен 
ғұмыры осынау өлшеулі уақыттағы 
ет кен еңбегімен бағаланады. Ал адал 
қызметімен халқының риясыз ықы-
ласына кенелген азаматтың абы рой-
беделі асқақ, жүзі жарқын болары хақ. 
Аймақтың қаржы саласында қажырлы 
еңбегі бар, білікті де бірегей маман 
Құттықожа Ыдырысов осы қатардағы 
азамат болды.

Қамбар ӘЖІБЕКОВ, 
Қазақстанның еңбек сіңірген 

қайраткері, Кеңес Одағы қаржы 
жүйесінің үздігі

Қазақ халқының түсінігінде 
«Мейзамшуақ» деп аталатын 

мезгіл бар. Бұл аптап ыстықтың 
беті қайтып, салқын күндердің 

басталар уақытындағы екі 
ортадағы өліара шақ. Ыстық та 

емес, салқын да емес, жанға 
жайлы, қыркүйектің аяғы мен 
қазанның басы шамасындағы 

мерейлі мезеттер. Табиғат ана 
қатқыл күндердің алдында 

бір дамылдап алыңдар, 
шаруаларыңды жасап алыңдар 

деп беретін сый іспеттес күндер. 
Ал мен сізге адам өміріндегі 

мейзамуақты мезгіл қай тұс екенін 
айтайын, ол – әр адамның әкесінің 

тірі кездері. Мейзамшуақтан 
кейінгі салқын күндердің келуі 

секілді әкеміз өмірден өткеннен 
кейін тағдыр атты тақтамыздың 

қиындай түсетіні, арқасүйер 
адамның болмауы, орнының 

ойсырайып қалуы да осы сөзімді 
қуаттайтындай. Жаратылыс 

біткеннің жадында «Әке» ұғымы 
қасиетті һәм қадірлі кейіпте 

сақталған.

Менің әкем Әбдіқали Досаев қызыл 
шырайлы, ұзын бойлы, кең иықты кісі 
болатын. Табиғатынан тік мінезді, 
көп сөйлемейтін, қатал мінезді еді. 
Аз сөйлеп, көп іс қылуды қалайтын. 
Балалық шақтағы бал естеліктерде 
әкемнің сұстылығы көп есімде 
қалыпты. Анамыздың «Әкелерің келе 
жатыр, құманын дайындап, қолына 
су құйыңдар, шай дайындаңдар, ат-
көлігін жайғастырыңдар» деген сөзі 
парыз амалмен тең еді. Сондай бір 
сәттерде інім екеуміз шай үстінде жиі 
шекісіп қалатынбыз. Сонда әкем «тәйт» 

деп көз астымен қарағанда тез өзімізді 
жыйып алатынбыз. Бұдан асқан үкім, 
бұдан асқан пәрмен болмаушы еді. 
Түздің ісі мен үй шаруасының тап-
тұйнақтай етіп бітуіне осы бір тәйт-
тің өзі жетіп жығылатын. Есейе 
келе ұққаным, осы сөздің күшімен 
біздегі алғашқы азаматтық көзқарас 
қалыптасты, өмірді де осы сөз арқылы 
таныдық. Тағдыр теңіздің таяздау 
тұсында көңіліміз құрып, салымыз 
суға кеткен сәтте де осы «тәйт» деген 
сөз еңсемізді көтеріп, бағытымызды 
айқындады десем, артық болмас. Тәй-
тімен-ақ тәрбиенің үлкенін көр сеткен 
өткеннің әкелері қандай дана еді деп 
таңғаламын кейде. 

Қанша жақсы көрсе де, сыртқа 

біл дірмейтін жан еді. Ішімен сүйіп, 
сыртымен тәрбие беретін еді-ау... Әкем 
туралы айтқанда оның қазақ көркем 
әдебиетінің шығармаларын, жергілікті 
мерзімді басылымдарды үзбей тұрақты 
оқитыны санама оралады.  Қым-
қуыт тіршіліктен қолы босай қалса, 
жастана кітап парақтайтын. Кейде 
кезек бізге келіп, оқытып қоятын. 
Ойын баласы қанша қаламасақ та, әке 
мінезінен қаймыққан біздер күн ұзағы 
батырлар жырын, әңгіме-хиссаларды 
дауыстап оқып отыратынбыз. Өзі 
шалқалап жатып тыңдайды. Баладан 
қулық қалған ба, ұзай бере ұйқыға 
кеткен болар деп, тайып тұруға бет 
қылғанымызда, «я» деп белгі беріп, 
әрі қарай оқуымызды сұрайтын. Ба-

ла ларым кітапсүйер, оқыған, зия-
лы болсын деген асыл арманының 
бас тауында өзі үлгі болуды қалаған 
екен-ау, сол қарқынмен біз де кітапты 
біршама оқитын жағдайға жеттік. 
Кейін өзіміз де біріміз әке, біріміз ана 
атандық. Өмір деген даңғыл жолда 
көп мәселелерге бетпе-бет келдік. 
Бір байқағаным, сол кезде жиған 
біліміміз бізге тәжірибе барысында көп 
көмектесті. 

«Әкең өлсе де, әкеңнің көзін көрген 
өлмесін» деп жатамыз ғой. Бірде той, 
бірде қайғылы жиындарда әкемнің 
көзін көрген жандарды жүздестіріп 
қаламын. Оңашалай қалсақ әкем 
туралы сөз етіп, ол жайлы естеліктерді 
сұрағанды жаным сүйеді. Замандастары 

әкемнің қолы ашық, жомарт жан 
болғанын айтады. Көмек сұрап келген 
кісілерге қол ұшын беріп, көмектесетін. 
Бұл тұста да балалары қандай ізгі 
қасиетті үйреткісі келсе, өзінің ісімен 
көрсетіп барып насихаттайтынын 
байқауға болатындай.  Қысылып 
келген кісіге қорасындағы малын 
жетектетіп жіберетінін талай көрдік. 
Бала пейілмен кейде қызғанып қалып, 
«Әке, неге бересің? Мал көбейгені 
дұрыс қой» деп қалатынбыз. Сонда 
әкем миығынан күліп, «Балам, көпті 
Құдай береді. Бермеймін дегеннің 
малы қырда ит-құсқа жемде болып 
жатыр ғой. Бергеннің сауабы көп, кең 
болсаңдар кем болмайсыңдар» дейтін. 

Ол күндердің тек сағым сәттері 
ғана қалды. Сағыныш атты таудың 
шыңында талай болып едім-ау... Қанша 
жерден анаң тірі болса да, бауырларың 
жаныңда жүрсе де, әкенің орнын ешбір 
жаратылыс баса алмайды екен. Кейде 
әке деп атап, мойынына мейірлене 
асыла кететін мезеттерді аңсайсың. 
Кейде түн баласы түсіңде көріп, 
сағыныштың сазымен жылап оянатын 
да сәттер болады. Қазірде өзіміздің 
қос-қостап баламыз болып, өзіміз ата-
ана атанып отырсақ та, кейде бала 
болғымыз келетіні жасырын емес. 
Дегенмен амал жоқ... Біз түсінгіміз 
келсе де мойынұсынғымыз келмейтін 
ақиқат осы болса керек. Көңілге тек 
артында қалған ұрпақтары мен өзінің 
тәтті тілегі медеу болады. Өзі көп 
дұғасында «Көп жас сұрамаймын, 
баянды ғұмыр тілеймін. Балаларымның 
алдында кетсем жетіп жатыр» деп 
отыратын. Расында да, Алла Тағала 
әкеміздің осы тілегін қабыл алғандай, 
72 жасында балаларының ортасында, 
әзиз бейнеде мына фәни жалғанмен 
қош айтысып кете барды. 

Жазира ӘБДІҚАЛИҚЫЗЫ

РЕДАКЦИЯ ПОШТАСЫНАН

САПАЛАЙ 
АЙТҚАН 
САМАЛТАУ

Тарих S6 https://twitter.com/syrboyi www.instagram.com/syrboyi_kz№113-114 (20586-20587) 29 шілде, сенбі  2023 жыл b
«Әннің де естісі бар, есері 

бар». Бұл – Абайдың сөзі. Әннің 
адам жанын жадырататын да, 

жабырқататын да жерлері жетерлік. 
Әсем әннің жаныңды емдейтін 

тылсым сыры бар. Мұны ғалымдар 
да айтады. Әндер топтамасын 

алып қарасаңыз әрқайсысының 
шығу тарихы әртүрлі. Оны өңдеп, 

көркемдеп, тыңдарманға тарту 
еткенде тәнті болмайтындар 

кемде-кем. «Туғанда дүние есігін 
ашады өлең, өлеңмен жер қойнына 

кірер денең» деген дана Абайдың 
көрегендігіне тағы бір мәрте бас 

иесің. 
                                        

Әлқисса...
«Самалтау» әнін тыңдап көрдіңіз бе? 

Сөздік құрылымы, ұйқас шымырлығы 
еріксіз таң дай қақтырады. «Самалтау» 
әні нің шығу тарихы қай өңірге бай
ланысты? Қай заманда шы ғарылған? 
Алғаш кім орындады? 

«Ана тілі» газетінің өткен жылғы 
санында «Самалтау» кім нің әні?» деген 
тақырыпта Сәу лембай Әбсадықұлының 
ма қаласы жарық көрді. Сол ма қалада 
Қаратаудың соңғы сілемі «Самалтау» 
аталатыны ай тылады. Жақында Көк
шетау қаласындағы бұрынғы Зеренді 
ауылының аты «Самалтау» деп өз гер
тілді. Бұл қай «Самалтау»? Ал Батыс 
Қазақстан жақта Ақ таумен қатар Қа
ратау деген тау бар деп айтылады. Әннің 
шы ғу тарихы сол тауға орайлас тырылып 
«Самалтау» деп шы ғарылған емес пе? 
Осы мақсатта жазылған деректерді 
зерделеп, ғалымдар пікірін сұрап білдік. 

Алдымен «Ана тілі» газетінде жария
ланған Сәулембай Әбса дық ұлының ма
қа ласына назар аударайық.             

«Сендердің Қаратау 
деп жүргендерің – 
Самалтау»
«Шу қағанның есімімен ата ла тын 

өзен Мойын қағанның жалжал құм
дарының солтүстігін ала ағып, су аяғы 
құрдымға кетеді. Өзеннің солтүстігін 
Бет пақдала әрі қарай Арқа деп атайды 
жұрт. Есте жоқ ескі заманда ақселеулі 
далаға ай налған кең дала теңіздің 
түбі болыпты дейді ғалымдар. Жер 
кіндігі саналатын Ұлы тау, Іргетау оң
түстікке қарай созылып Қа ратаудың 
соңғы сілемі Қызыл орданың Шиелі
сіндегі Дәуітқожа тауымен жалғасып 
жатады екен. Қарағанды өңіріндегі 
Жа ңа арқа ауданындағы Сарысу және 
Атасу өзендері жарыса ағып Шу өзе
ніне келіп қосылып, осы күнгі Қы
зыл орда өңірін басып өтіп, Аралға 
құйыпты. Туу ғарыштан қарағанда ар
налардың сілемдері әлі күнге дейін 
көрінеді екен. Кеңес өкіметі орнар тұс
та Са рысу мен Атасу бойын кіші жүз 
тайпалары мекендеген. Жері құйқалы, 
табиғаты көркем, суы бал, шөбі шүйгін, 
шалғынды өл кеде Жетіқоңыр деген 
жер бар. Жаңаарқа ауданына қарасты 
Қаражал қаласына қарайтын Жәйрам 
поселкесінде тұратын Сүлейменұлы 
Жақсыбай көкем Жетіқоңырды жіктеп 
береді. Өсімдігіне қарай, жер бедеріне 
қарай аталады бәрі. Жиделі, Тобылғылы, 
Қызыл жыңғыл, Байғана, Қотыр шеңгел, 
Атансор, Керуен деп келеді. Мұңлы 
мен Қулы деген атауларының өзі неге 
тұрады. 

Жақсыбай көкемді тыңдасам, адам 
нанғысыз аңыздар айтады: 

– Сендердің Қаратау деп атап жүр
гендерің – Самалтау, – дейді ол кісі. 
– Сайын далада самал жел соғып тұр
ғандықтан, біздің елдің жұрты Қара
таудың соңғы сілемін «Самалтау» деп 
атаған. Жаңағы жазиралы, көк майсалы, 
қараса жұрттың кө зі тоятын Сарыарқа 
жері әу бас тан салсерілердің мекені. 
Же ті болыстың ұлқыздары да ше тінен 
өнерлі еді. Бұл өңір ден ұлы қобызшы 
Ықылас Дү кен ұлы, шертпе күйдің шебері 
Сүгір Әліұлы, ғажайып әнші Сапалай 
Исатайұлы шыққан. Еті тірілері ерте 
бастан Сібір асып, орысша оқыды. Содан 
ба, бұл төңіректің жігіттері өнер, білімге 
құмар болды. Сапалай да жастайынан 
өнерлі болып өсті. Тойтомалақта 
дом бырамен әуелете ән салып, елдің 
аузына ілікті. Сымбатты, насаты болып 
өсті. Сапалайдың бабалары Бек тұрсын, 
Байбосындар бо лыс, би болып елге 
әмірін жүр гізген жандар еді. Осы күнге 
дейін Сарысу өзенінің бо йын дағы Ақ
бастау деген жерде Бай босынның тұзы, 
Бай босын ның бұлағы деген жерлер 
бар. Байбосынның ұлы Исатай би, ал
дына едәуір мал біткен шаруа кісі 
еді. Жалпы қазақ даласының, оның 
ішінде жеті болыстың бейжай өмірін, 
сәнсалтанатын Бірінші дүниежүзілік 
соғыстың ошағына айналған Ресей пат
шасының 1916 жылғы 16 мау сымдағы 
жарлығы бұзды. Он да қазақ балаларын 
окоп қа зуға, әскер қатарына алуға ше
шім қа былданған еді. Патша ағ зам
ның қазақтарды әскерге ал маймыз 
де ген уәдесін бұз ға нына қазақтың на
мысы келді. «Әскерге бармаймыз» 
деп Торғай өңірінің жігіттері атқа мі
ніп, орыс әскерлерінің бекі ніс теріне 
ша буыл жасады. Қанды қыр ғыннан 
қорыққан ел балаларын амал жоқты
ғынан әскерге жі берді. Солардың бірі 
– Сапалай еді. Олар қатарластарымен 
ең әуелі Ресейдің Омбы деген қа ла
сының маңайына барады. Сол жақтан 
әскер жасақталып, батысқа соғысқа 
ат танайын деп тұрғандарында 1917 
жы лы Ақ  пан төңкерісі басталып, Са
па  лайлар еліне қайтады. Са палайдың 
өзін көрмесем де көз көргендерін көріп, 
әлгі әнді естіп өстім. Жақсыбай аға 
даусының қырылдағанына қарамастан 

«Са малтауды» жайлап орындап берді» 
деп жазылған мақалада. 

Халық әніне айналып кеткен Сапа
лайдың «Самалтауын» көк пар етудің 
қажеті жоқ. Әні де, сөзі де сол кісінікі. 
Ал таудың атына келетін болсақ, Арқа 
өңі рінде ондай тау кездеспейді. Соған 
қарағанда, Сапалай Сары арқаның сайын 
даласын, самал желін сағынып, содан 
образ жасаған ба деймін. Ақынның да, 
әншінің де сезімге берілетіні ақи қат 
дүние, – деді Ілия аға мыз...»

Димаш орындаған 
«Самалтау» 
кімнің әні? 
Журналист Серікбол Хасан «Димаш 

орындаған «Самалтау» кімнің әні?» 
деген мақаласында («Жас Алаш» 2021 
жыл 28 қаңтар, №8) былай жазады.

«Самалтау» әнін 19181919 жыл
дардағы Колчак бү лігі ке зінде Аннен
ковтың азап ваго нында бір кездері 
Са па лайдан үйренген Бәкен Серік
баев тың әуелете айтатынын Жақсыбай 
аға айта отырып, оған риза бол ған Сә
кен Сейфуллин мен Бай сейіт Әділов 
қалжыңдап, «Бә кеннің зары» дейді 
екен. Сапалай Исатайұлы әнші ғана 
емес, билікке де араласқан аза мат. Тіпті 
бір деректе Сарысу болысы құрылғанда 
болыстық атқару комитетінің орын
басары болған деген де әңгіме бар. 
Ата мекенінен ажырай, аңырай көш
кен қандастарының қыр ғы нын көрген 
Исатайдың Са палайы Кеңес өкіметін 
өлердей жек көрген. Халқы үшін әді
летсіздікке төзбей айқасқан есіл азамат 
аудан орталығы Кең таралда қолға түсіп: 
«Кеңес өкіметіне қарсы шыққан жау» 
ретінде сотсыз, тергеусіз аты лып кетті. 
Бір аңызда Сапалайды итжеккенге 
айдапты деп ай тылады. Біз құрастырған 
«Талас – Сарысу» деп аталатын жинақта 
оны 1901 жылы туып, 1930 жылы 25 
мамырда ату жазасына кесілген дейді. 
Бірақ өз әнінде айтылғандай, Сапалай 
1916 жылы 2 мүшел жасқа толғаны 
анық сияқты. Оған «Самалтау» әніндегі 
«Жасым бар екі мүшел, жылым – сиыр» 
деген сөзі айғақ.

Ендеше әннің сөзіне назар салып 
көрейік:

Самалтау, қайран елім, 
шалқар көлім,

Не болар, солдат болып, айнам,
көрген күнімай.
Есіме қайтақайта түсе бердің,
Кір жуып, кіндік кескен айнам,
туған жерімай.

Қайырмасы:
Атты емеспіз, жаяумыз,
Жаяудан да баяумыз.
Он бес тәулік жүргенде,
Омбы жаққаей, таяумыз.
 
Жасым бар, қос мүшелдей
жылым – сиыр,
Тағдырдың айдауымен, айнам,
кеттім қиырай.
Самалтау, қайран елім, артта қалдың,
Адасқан өрісінен, айнам,
біздің үйірай.
 
Қайырмасы:
Әкешешем бар еді,
Жасы келген кәрі еді.
Осынау әнге салдырған
Он алтыныңей зары еді!
 
Айдыншалқар көлімай,
Сауықшыл, сайран елімай.
Көремін бе тірі өзіңді,
Самалы ескен жерімай.
Ән мәтінін оқи отырып, сол заманғы 

сұрапыл кезеңнің кө рінісін көруге бо
лады. Азамат тың туған елін, жерін са
ғынып, шығарған сезімге толы лири
калық әуезді әні бұл. Жас жігіт жан 
толқынысынан туған туын ды арқылы 
туған жерінің қадір қасиетін сезініп, 
қайта келуді аңсайды. 

Жұрт көңілін күпті 
етіп, жорғасынан 
жаңылдырған 
осы түйткіл
Осы орайда, фольклорта ну шы ға

лым, эпик жыршы Бе рік Жүсіповтің 
пікірін білген бола тынбыз. 

– Ән мәтіні белгілі, айтушы «сол
дат болып» еріксіз жаяу айдалып 
бара жатқанын жет кізеді. Ән өнеріне 
байланысты қандай мәселенің болсын 
тізгіні музыкатанушы мамандардың 
қо лында болуы керек екенін бүгінде 
біраз адам ұмыта бас таған. Әлеуметтік 
желіні ашып қалсаң да, теледидардың 
тетігін қосып қалсаң да, «алыстан 
сермеп, қиядан тербеп» жатқан өңшең 
бір дилетанттардан аяқ алып жүре 
алмайсың. Ол әре кеттің ақыры қайда, 
неге апарып соғарымен әзірге ешкімнің 
шар уасы шамалы болып тұр. Мі не, 
әркім өз күлшесіне қа рай шоқ тартудың 
зардапты салдары.

Жалпы мәтін танылмай, ақын та
нылмайтынын бұрыннан да айтып 
келе жатырмыз. Енді, мына дауға ай
налған әннің тө ңірегіндегі түйткілді 
мә селеге орай, ойымызды жандандыра 
түсуге тура келіп тұр. Халық арасында 
«Самалтау» атанып кеткен қырықбойдақ 
Сапалай Исатайұлының әні бұл күнде 
екінің бірі жарыса «жырлап» жатқан 
мәселе болып тұр. Осы бір жанға жайлы 
қоңыр әнді әрі тартып, бері жұлқып, 
ақыры былайғы жұрттың Сапалайға қи
ғысы келмейтіндей түрі бар екен. Олай 
болса, бірнеше түйін нің тінін тарқатып 
көруге тыры сайық.

Біріншіден, бүгінгі өнертану ғылымы 
шерлеп бара жатқан бәкене бойлы са
ланың біріне айналып тұр. Оның мінәйі 
себептерін айтып өту үшін де бір арба 
жан керек. Өңірлік ерек шеліктерден 
шығатын этни калық сипатты қатаң 
сақтай отырып, ән әуездері, олар дың 
көпнұсқалы мәтіндерін салыс тырып, 
салғастыра зерт тейтін сауатты ғылым 
жүйесін айтпағанда, бізде ғылыми ме
кемелер жүйелеуге тиіс ең қа рапайым 
жинау жұмысының өзі (компиляция) 
жеріне жет кі зілген жоқ. Бүгінде атал
ған са ланы зерттеген мамандар ба сын 
бағып, күнкөріс қамын күйт теп кетті. 
Озық ойлы оқы мыстыларына қоңыз 
тергізіп жіберген шебер жүйеге не 
дерсіз. Сондықтан да бұл салада «ба
лапан басына, тұрымтай тұ сына» деген 
дәуір шеру тар тып келеді. «Ай дейтін 
Ажа сы, қой дейтін Қожасы» жоқ қо
ғамда ешкімге өкпелей алмай ты ны
ңыздың себебі сол.

Екіншіден, өнертану ғылы мы ның 
бастауында тұрған ма мандар осы са
лаға қатысты жа саған іргелі зерттеу
лерінің материалдарын әуелде халық 
арасындағы дерек беруші, сөзінің 
жалғаны жоқ қариялардың ау зынан 
жинады. Бұл үдеріс ру хани мұрасы ауыз 
әдебиеті үлгісінде қалыптасып, дамыған 
халықтардың бәрінде тегіс осы жүйе 
негізінде іске асырылды. Қарағанды 
өңірінде сөз дерегін мүдделерге тарта 
сөйлеуді біл мейтін Жақсыбай есімді 
қария тұрады. Осыдан бірнеше жыл 
бұрын Жақаңмен жүздесіп, «Са малтау» 
әнінің тарихы мен оның иесі жайында 
талай сырға қанығып, естігенімізді 
дыбыс таспасына жазып алған едік. 
Ар қаның жоны мен Бетпақтың белін 
тең жайлаған қалың Ар ғын мен Алшын 
жұрты жасаған көлкөсір рухани 
қазы наның ақи қаты керек болса, сол 
көнекөздің сөзіне жүгінсе де, бүгінде 
әлеу меттік желіні жайлап алған көбігі 
көп пікірлерді іркуге жарар еді. Әй, 
бірақ, біздің қазақтың жөн сөзге құлақ 
асудан алыстап кеткені қашшан.

Үшіншіден, біз 1916 жылғы Қазақ
стандағы ұлтазаттық кө терілісінің 
зарын шерткен осы қасіретті қоңыр 
әнді Сапалай Исатайұлына еншілеуден 
неге сонша үрке береміз? Сонда біз
дің көңілімізді көншітпей тұрғаны Са
па лайдың биографиясы ма, әлде гео
графиясы ма? Мұндай тұрпайы бөліністі 

кейінгі, кө зі тірілерге қолдана берсе де 
шығатын мүйіз қарағайдай бо ла бермей 
ме? Әулиеата жері нің көне тарихын 
бір кісідей білген халық батыры 
Бауыржан Момышұлының «Анаштың 
әң гімесі» деген шығармасында оның 
әкесі Исатай таманың белгілі биі, өзі 
орысша сауатты, замана көшіне ерте 
ілескен, көзі ашық жанның қата рын
да дәріптелетін Сапалайға кел генде 
осыншама тарылуымыздың, ән ді Шы
ғыс Қазақстанның пен татони калық 
әуен деріне қарай алып қашып, «Самал
тау» деген жұмыр жердің бетіндегі 
жоқ атауды іздеп, сандал күйге түсе 
бе руіміздің түпкі сыры неде? Әрине, 
Сапалай жайында қағазға түскен де
рек көп емес. Десе де, П.Дүйсенбин 
құрастырған «Үркердей болып көшкен 
жұрт» атты тарихи, танымдық, де ректі 
кітапқа енген Абылай Шуланбаевтың 
мақаласындағы «…Сапалай кереметтей 
әнші, домбырашы… Оның әншілік ше
берлігіне С.Сейфуллин де ерек ше тәнті 
болған. Ал әні М.Әуе зовтің «ЕңлікКе
бек» пье сасында Еңліктің әні ретінде 
пайдаланылған» деген деректің өзі 
көзі ашық адамға көп жайт тан хабар 
беріп тұрған жоқ па? Талас ауданының 
85 жылдық тарихына арналған «Талас 
– Са рысу» тарихи, танымдық, әдеби 
анықтамалықтың мәліметі бо йынша, 
«…атақты әнші, сазгер 1930 жылы 25 
мамырда ату жазасына кесіліпті». Е, 
жалған дүниеай десеңші, ату жазасына 
іліккен арыстардың рухани қа зынасына 
да күмән мен күдік араластырып, 
артында қалған екіүш әнін күлбілтеге 
салатын күнге жеткізетінін Сапалай 
сияқты боздақтар, сірә, білді ме екен? 
Әй, қайдам, білмеген шығарау. Қа зақ
тың даңқын әлемге паш еткен атал ған 
ән иесінің қасіретті тағдырын әдейі 
білгіміз келмей, олайбұлай сөз қа
шыртып жүргендерден не үміт, ұлт үшін 
қандай қайыр?..

Төртіншіден, кейінгі орын дау шы
айтушылар тарапынан әнге желімдей 
жабысқан, әуелде бас әріппен жазылуға 
тиіс емес «самал тау» – жер атауы емес, 
әндегі типтендірілген бей не нің «самал 
таулы, шалқар көл ді қайран елі» еді 
ғой. Міне, мәтінтанудан кеткен елеусіз 
ғана қателік, бұл күнде елдің ау зын
дағы елеулі мәселеге ұла сып отыр. 
Иә, оның алғашқы орындаушысы Бек
болат Тілеу хан, әнді әлемге әйгілі 
еткен Димаш Құдайберген. Бірақ кіл
типан онда емес, мүлдем бас қада. Жал
пы, Сапалайдан қал ған «Самалтау» 
(шартты атау), «МұхидаШайбан», «Екі 
айна», «Сәулемай» сияқты әндердің 
айтылып, зерттеушілер тарапы нан хат
қа түсірілген жері АрқаСарысу аймақ
тары. Сол үшін де әнге және оның 
тарихына қатысты барлық ақиқатты 
осы өңірлерден іздеу шарт.

Бесіншіден, «Халық әні» де геніміз 
ілкі шығарушысы ұмы тылуы себепті 
ортақ атауға біріктіріліп, амалсыздан 
ойлап табылған шартты ұғым. Оған қоса, 
«Самалтауға» сауатты мә тінтанымдық 
зерттеу жүргізілуі шарт. Сонда елдің 
құлағын тү ріп, бітпес дауға ұласқан 
бұл далабаға мәңгілік нүкте қо йылады. 
Мысалы, «Самалтау» мен «Мұхида
Шайбан» бір кісі нің қолынан шыққан 
ән екенін дәлелдеу үшін асқан білім 
мен көп ақылдың қажеті шамалы. Екі 
қазақтың бірі ыңылдаса жетіп жатыр, 
көздің ағы мен қарасындай қос қоңыр 
ән сізді Сапалайдың сүрлеуіне жетектеп 
ала жөнеледі.

Алтыншыдан, бұл әннен Сапалай 
ғұмырбаянына негіз дел ген жеке бас
тың уақиғасын емес, 1916 жылғы 
дүр белеңнің тарихи аясын (фонын) 
іздеу керек. Мәтінге зер салған адам 
үшін ші жақтан, яғни ән кейіп керінің 
атынан айтыл ған өскен ел, туған жер
ге деген сағынышты сезінеді. Бұл ән
нің бірнеше мәтін нұсқаларынан біз дің 
малданып жүргеніміз, кейінгі құ был
тудың (интерпретация) жемісі бо луы 
бек мүмкін. Сөз жоқ, кейінгі нұсқа 
елеулі өзгерістерге түсіп, персо ни фи
кацияланған. Осыдан келіп, түрлі орын
даушылық ерек шеліктерге орай, әнде 
тұ рақты және тұрақсыз формулдар 
тізбегі түзілген. Мысалы, көп шілікке 
белгілі «Самал тау, қай ран елім, шалқар 
көлім, /Не болар солдат болып көрген 
кү нім?/ Есіме қайтақайта түсе бердің, / 
Кір жуып, кіндік кескен қайран жерім» 
(Сапалай. «Самал тау») деген көпшілікке 
белгілі мәтінді «Сарыарқа, қаламысың 
өскен жерім, /Кір жуып, кіндігімді 
кескен жерім./ Бұрынғы қан төгісіп атам 
қонған, /Жеті жұрт бізден бұрын көшкен 
жерім» (Төлеу ақын. «Сарыарқаның 
са рыны») деген 1940 жылы жарық 
көрген мәтінмен, сондайақ Б.Мо
мышұлының әңгімесінде ұшырасатын, 
Шу өңіріне тараған «Сарыарқа, ауаң 
салқын, көлің айдын…» деп басталатын, 
ав торы аталмайтын ән мәтінімен 
салыстырса, көпшіліктің көзі мен көңілі 
көп жайтқа жете түсері анық. Ал әннің 
қайырмасында жағдайынан хабарошар 
бері летін кейіпкердің «Аттылы емес, 
жаяу екені… жүрісі жаяудан да баяу 
екені… он бес күндей жол жүргенде 
Омбы жаққа таяу екені» лирикалық 
кейіпкердің және орындаушының көңіл
күйіне қарай өзгеріске түсе беретін, 
алайда уақыт, мезгіл, мекеннің өлшемі 
бола алмайтын деталь. Бұл жердегі 
негізгі түйін: мәтінде айтылатын әуелгі 
жер атауы Сарыарқа, «Самалтау» емес. 
Жұрттың көңілін күпті етіп, жорғасынан 
жаңылдырып жүрген де осы түйткіл. 
Мәтін атаулының айнымалы, көп
нұсқалы болуы халықтың ауыз 
әдебиетіне тән заңдылық. Ал ән иесі 
Сапалайдың өз дәуірінен ән оздырған 
әншісазгер болғанына айғақ көп, – 
дейді Берік Жүсіпов бізбен әңгімесінде.

Тоқсан ауыз сөздің тобықтай 
түйіні әрбір ән негізгі бір оқиғаға 
орайластырылып шығарылады.  

– Құлақтан кіріп, бойды алар,
Әсем ән мен тәтті күй.
Көңілге түрлі ой салар, 
Әнді сүйсең менше сүй, – деп Абай 

айтқан сөздің астарында аласармас 
ақиқат жатыр. Ән жайлы әңгімемізді 
осы жерден түйіндедік. Өзінше ой түю 
оқырманның еншісінде.

Тұрар БЕКМЫРЗАЕВ,
«Сыр бойы»Sb

СӨЙЛЕ, 
ТІЛІМ, 
ЖОСЫЛЫП... 
Сыр сүлейлерінің ішінде шоқ

тығы биік өнер иесі Омар Шо
раяқұлы. Биыл даңқты жыр жам
позының туғанына – 145 жыл. Бала 
кезінде қаншама қиындық көрсе 
де жігері жасымай, алдына үлкен 
талаптар қоя білді. Жастайынан 
талантымен танылды. Алдындағы 
аға буын шығармашылығына зер 
салып, солар секілді өлең өлкесінде 
өз қолтаңбасын қалдырды.

«Сөйле, тілім, жосылып!» атты 
шығармасында:

Ашыл, көңілім, қош ұрып!
Сөйле, тілім, жосылып!
Тереңнен барып тер гауһар,
Ақыл мен білім қосылып!
Қамалап келген қардарға
Көрінсін теңшең шешіліп.
Бізге деген халық тоны
Тұрғандай сырттан пішіліп.
Талабыма табылғай,
Талданған жібек есіліп.
Кәделі білгір емеспін,
Қанадан кеткен тесіліп, – деп 

ой қорытады. Бұл шығармасында 
өлеңге деген құрметі мен ел ықы
ласын ерекше бағалайды. Оның 
ұшқыр қиялынан шыққан жа лын 
ды жырлар мен дастандар адам  зат 
баласын адамгершілікке, та лап
шылдық пен тапқырлыққа бау ли
ды. 

Омар ауыл молдасы Алдашбай 
ахуннан діни сауат ашты. Сыр бо
йындағы дарынды жыр дүлдүлдері 
Ешнияз сал, Нұрымбет сары Ше
гебай, Балқы Базар, Кете Жүсіп, 
Дүр Оңғар, Қарасақал Ерімбет 
жә не басқа да ұстаздардан тәлім 
ал ды. Өлең жазуды он алты жа
сынан бастады. Жиырмадан ас
қан да үлкен ортада есімі аталып, 
ақындық қадір қасиеті арта түсті.

Ақын өз ғұмырнамасында 
жиыр маға жуық дастан мен мы
сал, екі жүз елуден астам өсиет, 
лирикалық толғау мен жұмбақ 
өлең, жыртерме жазды. Қандай 
да болмасын шығармалары халық 
ақындары мен жыршылар арқылы 
жұртшылыққа кеңінен тарап, тың
даушылары арасында жоғары ба
ғаға ие болды. 

Ұстазы Шегебай Бектасұлымен 
ел аралап жүріп, халықпен етене 
араласты. Ақынжыраулар өне рі
не құлақ түріп, ғибрат жинады. Қа
шанда қарапайым халықтың сөзін 
сөйледі. Төменгі тап өкілдеріне 
қиянат көрсеткен байлардың оз
бырлық әрекеттерін өлеңдері ар
қылы әшкереледі. Шығармалары 
газетжурнал бетінде, жинақтарда 
жарияланып, белгілі өнер зерт
теушісі Мардан Бәйділдаев құрас
тырған «Шайыр» және ақынның 
туысы Әбжан Айсауытов 1995 жы
лы жинақтаған «Сөйле, тілім, жо
сылып» атты кітапта жарық көрген.

«Ұстаздарыма немесе өрен 
жүй рік жиырма бір» толғауында 
өзі дәріс алған дарын иелеріне іл
ти патпен жыр арнайды.

Аш, бабын сөздің, дүр Омар,
Жөн болса сөзің тыңдалар.
Келіспесе кестесі –
Ретсіз сөзді кім тыңдар!
Намақұл сөздің мысалы:
Аң көрмей ұшқан далаға,
Алмайтын құспен тең болар, – 

деп бір қайырады.
Тағы бірде:
Жай жүргенде бәрі де ат,
Шапқанда, шама аңдалар.
Халық ішінде қадырлі,
Үнемді басқан қадамы,
Тимеген жерге табаны
Теңселген не бір жорға бар! – 

деп түйіндейді. 
Міне, оның қай шығармасын 

алып қарасаңыз да терең филосо
фиялық ойға негізделген. 

Сыр сүлейі Қуаныш Байма
ғамбетов:

Кетеде Шораяқтың Омары өтті,
Өлгенше өлең сөзді 

жоғары етті.
Даңмұрын, Ешнияз бен 

Оңғар жырау,
Тұрымбет бес Бозғұлдан бұлар 

да өтті, – деп жырлаған екен.
1923 жылы «Ақын Тұрмағамбет 

ініме» атаулы өлеңінде:
…Қайғысын бұл дүниенің қабат 

ойлап,
Қайтеді ақылыңды екі бөлсең.
Еңбектің іске аспағы екі талай,
Табандап тас көшеде 

аттай желсең.
Ей, інім! Ақылын ағла, 

аңдауымда,
Тұрақсыз туысыңа жүрген 

дөңсең.
Әр түрлі хикая мен дастан 

жазып,
Болмай ма қатарыңды жалпы 

жеңсең.
Атыңды алты Алашқа 

мәшһүр етіп,
Журналға сөз беруге енді 

белсен.
Сөзіңді шайырлармен 

салыстырып,
Алдыңа жан салғызбай 

озып келсең.
Өлсең де кейінгі ұрпақ 

сені іздеп,
Жылар ед «О, дарих!» деп кем

сеңкесең, – деген өсиеттері әлі 
күнге ел жадында сақтаулы. 

Міне, әрбір шығарманы жүре
гімен сезініп, жұрт жадына жеткізе 
жырлаған ақын аты халық жадынан 
өшпек емес. Ол дәстүрлі өнердің 
қайталанбас қолтаңбасы болып та
рих қатпарында қала бермек.

Т.ШАЙДУЛЛАҰЛЫ

Қаламгер болған соң ел аралап, талай 
текті тұлғалармен табысып, олардың 
өнегелі де өткенді өмір жолы жүрек жаз
басына айналады. Айтпағым, жа қында 
осындай бір азаматпен танысқаным бар. 
Жарқылдай кү ліп, аңқылдай сөйлейтін 
азамат:

– Есімім Нұрғиса болады, Қар мақшы 
ауданынан осында әдейі ат басын бұр
ғаным бар, – деді.

– Атыңды тектентек Нұрғиса қой
маған болар? – дедім мен де.

– Дұрыс айтасыз. Бірде ауыл ға есі мі 
елге танымал сазгер Нұр ғиса Тілендиев 
ағамыз келіп, керемет ән шашу жа
салыпты. Нұрағаң әндеріне тәнті болған 
анамыз оған «Алланың сыйымен ұлды 
болсам, есімін Нұрғиса қоя мын» деп ақ 
батасын берген екен. Сол тілегін Алла 
қабыл етіп, өмірге мен келіппін... 

Екеуміз әңгіме дүкенінің есі гін аш
қанбыз. Қолындағы бу мабума сар ғайған 
қағаздарды парақтады. 

– Мына томтом жазбалар – менің 
ардақты әкем мен аяулы анам жайлы 
кезінде жазылған деректер. Өкінішке 
орай, есім дері елге танымал қаншама 
аза маттар олардың елге сіңірген ең
бектерін айтып, есімдерін ұр пақтарға 
ұлағат етуге сұрау салса да, бүгінгі күнге 
дейін ескерусіз қалумен келеді. Содан 
да мен атаанам алдындағы балалық 
парызымды өтеу үшін қайта қолға алмақ 
ойдамын, – деп жаз баларын маған 
ұсынды.

Парақтай бастадым. «Осылай өтті 
өмірім» деп Түменбаева Тән ана дерегі
нен басталатын жаз балар белгілі мемле
кет және қо ғам қайраткерлері Сейіл бек 
Шау  хаманов, Бақберген Дос ман бетов, 
Жақай Бодықов, Ба тыр ана, Социалистік 
Еңбек Ері Сәлима Жұмабекова, жазу 
шыэтнограф Тынышбек Дай рабай, 
ақын Сәнімкүл Желдер баева, қа рымды 
қа ламгерлер Мырқы Исаев, Ра шид Жа
рыл қа сыновтың жүрек жазба ла рымен 
жалғасып кете барады. Осы жаз баларды 
ойға түйіп, талғам таразысына салған 
мен де Нұрғисаның атаана ал дындағы 
парызын өтеуіне титімдей болса да 
септігім тиер деген оймен қо лыма қалам 
алдым. 

Жазбалардың бір бетінде Тән 
Ерманқызы өз өмірдерегін мұқият жазған 
екен. Ол 1914 жылы Жалағаш ауданының 
Мә  дениет ауылында туған. 18 жасында 
колхозға мүше бо лып қабылданып, 
еңбекке ара ла сады. 19291933 жылдар 
ара лығындағы қуғынсүргін, ашар
шылық зардабы елді есеңгіретіп тастады. 
«Жұт – жеті ағайынды» дегендей аштық, 
тәркілеу, саяси қуғынсүргіннің арты 
Ұлы Отан соғысына ұласады.

Тән 1936 жылы Түменбаев Орынбай 
есімді азаматпен ша ңырақ көтереді. 
Ол 1932 жылдан 1942 жылға дейін Во
рошилов атындағы колхоз төрағасы 
қыз  метін абыройлы атқарады. Жо ғары 
жақтан «колхоз төрағасы соғысқа жі
берілмейді» деген нұс қау (бронь) кел
се де, Орынбай Отан қорғау  үшін өзі 
сұранып, соғысқа аттанады.

Айтқандай, Орынбайдың ту  ған інісі 
Мергенбай да 1939 жы лы Фин соғысына 
аттанып, онан кейін Ұлы Отан соғысына 
қатысады.

Өкінішке орай, 1944 жылдың маусым 
айында екеуінен де «қара қағаз» келеді. 
Кейін әке сінің жатқан жері туралы 
«Тан кышы Түменбаев Орынбай Нов
город облысы, Хоьм ауданы, Березовка 
кентінде 1943 жылдың 30 қыркүйек 
айында қайтыс бо лып, сол жерге 
жерленген» деген дерек алады. 

Баржоғы алты жыл ота сып, 28 жа
сында жесір қалған Тән осы бір қабырға 
қайыс тырар қасіретке аса шыдам ды
лықпен төтеп беріп, бел буа, білек түре 
жүріп еңбекке араласады. Бұған дейін 
ком со мол ұйымының хатшысы мен 
кітапхана меңгерушісі қызметін қоса 
атқарған ол 1942 жылы Ке ңес Ода
ғы коммунистік пар тия  сының мү ше
лігіне қабыл да нады. Сол жылы №12 
ауыл дың төңірегінен Арықбай, Ке
зең серіктестіктері негізінде Воро ши
лов, Микоян, Түпбөгет кол хоз дары бі
ріктіріліп, Қосарық ауылдық кеңесі 
құрылады. Тән Ер манқызы сол ауылдық 
кеңес төрағасы қызметіне сайланады.

Өйткені, Соғыс жылдары елде қал
ғандар бір жағадан бас, бір жеңнен қол 
шығара жүріп еңбек етуден басқа жол 
жоқ. Ауылдық кеңес төрағасы со ғысқа 

жарамсыз ерлерді, жұ мыс қа жарамды 
балаларды, әйел дерді топтастырып, ең 
бек армиясын жасақтайды. Ауыл тұр
ғындары Тәннің ұйымдас тыруымен 
май данға азықтүлік, киімкешек, тіп ті 
бағалы заттар мен қаржылай сыйсия
патты толассыз жіберіп жатты. Оны 
айтасыз, арпа, сұлы, бидай мен ауыз
дарынан жырып ет өнім дерін де май
данға жіберген. Күн діз қызмет етіп 
жүр ген әйел дер түні бойы көз ілмей 
жүн  нен күрте, шалбар, шұлық тоқып, 
мадангерлерге жөнелтіп отырған.

«Ашаршылықтың алайдү лей ала
сапыран күндері күні ке шегідей көз 
ал дымда. Сыр бойынан Өзбекстанға 
үдере көш  кен ашжалаңаш жұртты өз 
көзімізбен көрдік. Көбісінің балашағасы 
бар еді. Сонда барған кейбіреулердің 
күнкөрісі үшін бай өзбекке өз қанасынан 
жарып шыққан баласын бір қадақ бидайға 
сатыпты дегенді де естідік. Арқадан 
ауып келіп, осында қырылғандарды да 
өз көзімізбен көрдік. Оларды «қа ра
батпақтар» дейтін. Сол аш тықтың артын 
ала өрттей өр шіген саяси қуғынсүргін 
ше? Ал соғыс жайлы әңгімелеуді жаным 
сүймейді» деп жазыпты Тән апа.

Ол кісі 1952 жылы КСРО министр
лігінің арнайы тұлға ларды даярлайтын 
курсын, ал 1955 жылы ауылдық, кент тік 
атқару комитеттерінің төра ға лары мен 
хатшыларын даяр лайтын курсынан білім 
алса, 1955 жылы Мәскеуге барып, жо
ғарғы партия мектебінде оқиды. Сөйтіп, 
білім мен тәжірибесін ұштай түседі. 

1957 жылға дейін Қосарық ауылдық 
кеңесінің төрағасы бо лады. КСРО Ми
нистрлер кеңе сінің 1964 жылғы 9 жел
тоқ сан  дағы қаулысымен қой ша р
уа  шылығын өркендету мақ сатында 
Қы  зылқұмның қой науында «Жаңақала» 
қой сов хозы шаңырақ көтереді. Совхоз 
ди   ректорлығына Ұлы Отан со ғысының 
ардагері, жаны жай саң жан Қара тай 
Қуаңбаев та  ға  йындалады. Бірде ауыл бас 
шысы Қарекең Тәнге ке ліп: «Сізді жұрт 
жақсы біледі, қа дір тұтады, құр меттейді. 
Ел бас қару ісінде біраз тәжірибеңіз бар. 
Естіген боларсыз, жаңа шаруашылықтың 
шаңырағын кө теріп жатырмыз. Осы 
игілікті істің басықа сын да болып, шар
уа шылық тың ір ге тасын қалауға қолтаң
ба ңыз  ды қалдыруға қалай қа рай  сыз?» 
дегендей ұсыныс тас  тайды. Бұған «Орта 
жастан асың  қырап бара жатқан менің қо 
лымнан не келе қояр дейсің?» деген жауап 
алады. Сонда бас шы: «Олай демеңіз, 
ойыңыз сер гек, күшқайратыңыз әлі 
қайт қан жоқ. Кеңседе қызмет атқа
расыз» дегенде Тәнді бір ой тұм шалап 
«Қызыл қиыр шетте бол ғанымен, ескі 
жұртымыз емес пе? Ел жұмыла көтеріліп, 
игі бастама қолға алып жатса, менің 
одан шет қалғаным жөн болмас. «Көппен 
бірге көрген ұлы той» демекші, барайын. 
Бер ген қызметін қолымнан келген ше 
атқарып, елдің ортақ ісіне өз үлесімді 
қосайын дегендей бай ламға келеді.

Осылайша Тән Ерманқызы жаңа 
ауылдың жаңаша қалып тасуына, бой 
түзеуіне елеулі үле сін қосқан бірден
бір аза мат ша атанып, көпшілік құрме
тіне бөленеді. Жаңа қоныста ин женер
технолог болып бес жыл қызмет атқарып, 
республикалық дәрежедегі зейнеткер 
есебінде еңбек демалысына шығады. 
Сайып келгенде, еңбек пен бақыт бір
бірімен қатарлас жүретініне, оның қадірі 
мен қасиетін тү сін геннің ғана мәртебесі 
өсетініне осы бір қарапайым қазақ әйелі
нің өмірі арқылы анық көз жет кіземіз. 

Жазблар арасынан мемлекет және 
қоғам қайраткері Сейілбек Шаухаманов
тың пікіріне зер салдық.

С.Шаухаманов: «Кеңес уақы тында 
кейбір басшылардың пен дешілікпен 
өмір сүргені белгілі. Базбіреулер ел ал
дына шығып, қызметі көтерілген кісіні 
көре алмай, соңынан бұрқырата арыз 
жазатын. Тәкең 1957 жылдары аяқтан 
шалу науқанында сын ға ұшырады, бірақ 
оған да қай сарлықпен төтеп берді. «Жақ
сының жақсылығын айт, нұры тасысын» 
деген осы. Жақсы адам жақсылық жа
сағанға да, жа маншылық жасағанға да 
жақсылық жасайды деп білемін, ол – 
адамгершіліктің шыңырау ше гі, ал Тәкең 
осындай азамат болды.

Әрқашанда Тән апамыздың бейнесі 
облыс халқы үшін мақ тан тұтарлық. 
Ардагер ана 83 жасында өзінің тұратын 
ауыл ында ақырғы аманатын тап сырды. 
Өмірінің соңына дейін абыроймен 
өткізген ауыл топы рағына жерленді. Сол 
ауылдағы өзі тұрған көшеге есімі берілсе, 
өткенге құрмет, келешекке тәр бие» деген 
екен.

Тән Ерманқызы 1949 жылы аудан 
ком мунистері атынан Қа зақстан ком
партиясының ІV съезіне делегат бо
лып қаты сады. Бірнеше рет облыс
тық, аудандық, ауылдық ке ңес тер дің 
де путаты болып сай лан ған. Тылдағы 
еңбегіне орай 19451946 жылдары екі 
мәрте «Еңбектегі ерлігі үшін» меда лі мен, 
Ұлы Отан соғысы жыл дарындағы ерлікке 
тән еңбегі үшін «Ерен еңбегі үшін» ме
далімен де марапатталады. 1976 жылы 
ақпан айында КСРО Жоғарғы Кеңесі 
президумының шешімімен «Еңбек ар
дагері» төс белгісін иеленді.

Түйіндей айтқанда, Тән Ер манқызы 
Түменбаеваға көше атауын беру игілікті 
іс болар еді. Ақылпарасаттың, еңбекке 
деген күшжігер, табандылықтың үл гісін 
көрсеткен қазақ әйелінің есімі өнеге 
болуы тиіс деп бі леміз. 

Еркін ӘБІЛ,
жазушы-журналист

ЕЛ БАСҚАРҒАН ЕР АНА
Тән Түменбаева туралы бір үзік сыр

ЖОБА

Қызылорда облысының 
мемлекеттік орман қоры 
учаскелерінде орманды 

пайдаланғаны үшін төлемақы 
мөлшерлемелері (түбiрiмен 

босатылатын сүрек үшiн 
белгiленетiн мөлшерлемелерді 

қоспағанда) туралы
Қазақстан Республикасының 2003 жылғы 8 шілдедегі 

Орман кодексінің 14бабы 2)тармақшасына, Қазақстан 
Респуб ли касының 2017 жылғы 25 желтоқсандағы «Салық 
және бюджетке төленетін басқа да міндетті төлемдер 
туралы» кодексінің (Салық кодексі) 587бабы 1тар
мағына, Қазақстан Республикасының 2001 жылғы 23 
қаң тардағы «Қазақстан Республикасындағы жер гілікті 
мемлекеттік басқару және өзінөзі басқару туралы» 
Заңының 6бабы 5тармағына, Қазақстан Рес публикасы 
Ауыл шаруашылығы министрінің мін детін атқа
рушысының 2018 жылғы 13 қыркүйектегі «Мем лекеттік 
орман қоры учаскелерінде орман пайдаланғаны үшін 
төлемақы мөлшерлемелерін есеп  теудің әдістемелік 
нұсқауларын бекіту туралы» №383 бұй рығына сәйкес 
Қызылорда облыстық мәслихаты ШЕШТІ:

1. Қоса беріліп отырған Қызылорда облысының мем
лекеттік орман қоры учаскелерінде орманды пайда
ланғаны үшін тө лемақы мөлшерлемелері (түбiрiмен 
бо сатылатын сүрек үшiн белгiленетiн мөлшерлемелерді 
қоспағанда) осы шешімнің қо сымшасына сәйкес бе
кітілсін.

2. Осы шешім қол қойылған күнінен бастап 
қолданысқа енгізіледі.

Лауазымы  Аты-жөні

«КЕЛІСІЛДІ»
«Қазақстан Республикасы
Қаржы министрлігі Мемлекеттік 
кірістер комитетінің
Қызылорда облысы бойынша 
Мемлекеттік кірістер департаменті»
республикалық мемлекеттік
мекемесінің 2023 жылғы 
«___» ______________хатымен;

«КЕЛІСІЛДІ»
«Қазақстан Республикасы Экология,
геология және табиғи ресурстар 
министрлігі Орман шаруашылығы және 
жануарлар дүниесі комитетінің
«Қызылорда облыстық орман 
шаруашылығы және жануарлар 
дүниесі аумақтық инспекциясы» 
республикалық мемлекеттік мекемесінің 
2023 жылғы «___» _____________хатымен

Шешімнің қосымшасы

Қызылорда облысының мемлекеттік орман қоры 
учаскелерінде орманды пайдаланғаны үшін төлемақы 
мөлшерлемелері (түбiрiмен босатылатын сүрек үшiн 

белгiленетiн мөлшерлемелерді қоспағанда)

№ 
р/с Атауы Өлшем 

бірлігі

Бірлік үшін 
төлемақы 
мөлшер
лемелері 

(Айлық есептік 
көрсеткіш)

1. 2 3 4

1. Мемлекеттік орман қоры учаскелерін қысқа мерзімді 
орман пайдалану

1.1

Шөп шабу, оның ішінде шабындық жерлердің сапалы 
жайкүйінің топтары бойынша:

жақсы 1 гектар 245,4 теңге
 (0,07113АЕК)

қанағаттанарлық 1 гектар 184,05 теңге
(0,053348 АЕК)

нашар 1 гектар 143,15 теңге
(0,041493 АЕК)

2.

Мал жаю, оның ішінде ауыл шаруашылығы 
жануарларының топтары бойынша бір мал басының 

жайылымы:
Ірі мал:
(түйе) 1 бас

1472,94 теңге
(0,42694 АЕК)

Ірі қара мал:
сиыр 1 бас 

400,8 теңге
(0,1161739 

АЕК)
жылқы 1 бас 577,1 теңге

(0,16727 АЕК)
Ұсақ мал (қой) 1 бас 60,12 теңге

(0,01742 АЕК)
Ұсақ мал (ешкі) 1 бас 210,42 теңге

(0,06099 АЕК)
Есек 1 бас 120,24 теңге

(0,034853 АЕК)
Ірі қара малының жас 

төлі 1 бас 210,42 теңге
 (0,06099АЕК)

3. Балара ұялары мен 
омарталар орналастыру 1 ара ұясы 204,5 теңге

(0,05927 АЕК)

4.

Орман қоры учаскелерін 
көкініс өсіру, бау 

шаруашылығы, бақша 
шаруашылығы, бақ  

шаруашылығы және өзге 
де  ауыл шаруашылығы 

дақылдарын өсіру

1 гектар *

5.

Дәрілік  өсімдіктер және техникалық шикізаттар 
жинау және дайындау

Жалаңмия 1 
килограмм

62 теңге
(0,01797 АЕК)

Сұңғыла 1 
килограмм

240 теңге
 (0,069565 АЕК) 

Сасықкереуік 1 
килограмм

440 теңге
 (0,12753 АЕК)

Қамыс 1 текше 
метр

180 теңге
(0,052174 АЕК)

Ши  1текше 
метр

180 теңге
(0,052174 АЕК)

6.

Ғылымизерттеу, 
сауықтыру, 

рекреациялық, тарихи
мәдени, туристік және 
спорттық мақсаттарда

әрбір 
болған күн 

үшін
(0,1 АЕК) 

7. Мемлекеттік орман қоры учаскелерін ұзақ мерзімді 
орман пайдалану

7.1

Ғылымизерттеу және 
мәденисауықтыру 
мақсаттары үшін

1 гектар 204,5 теңге
(0,05928 АЕК)

Рекреациялық, туристік 
және спорттық 

мақсаттары үшін
1 гектар 204,5 теңге

(0,05928 АЕК)

8. Аңшылық шаруашылығының мұқтаждықтары үшін 
ұзақ мерзімді орман пайдалану 

8.1

Аңшылық 
шаруашылығының 

мұқтаждықтары үшін 
ұзақ мерзімді орман 

пайдалану

1 гектар
102,25 теңге

(0,02963 АЕК)

Ескерту: *мемлекеттік орман қоры учаскелерін 
бақша шар уашылығы,  бақ шаруашылығы және өзге 
ауыл шаруашылығы дақылдарын өсіру үшін пайдалану 
төлемақысының мөлшер лемелері салық заңнамасымен 
топырақтардың сапасы бо йын ша орналастырған 
бонитеттердің балына сай анықталған ай қындалған 
жер салығы деңгейінде белгіленеді.

КонгоҚырым геморрагиялық 
қыз басы ауруы – (бұдан әрі қарай
КҚГҚ ау руы) табиғи ошақтық аса 
қауіпті ауру. Осы қауіпті ауруды 
жұқтыру көктемгі, жазғы және күз
гі маусымдарда тіркеледі. Адам
дарға бұл ауру, денесінде ауру қоз 
дырғышы бар кене шаққанда және 
науқас адамдармен қарымқа
ынас ке зінде жұғады. Вирус адам 
ағзасына жұқ қаннан кейін 114 күн 
ішінде ауру дың алғашқы белгілері 
білініп, басы сол қылдап, дене 
ыстығы көтеріледі және бүкіл денесі 
сырқырап, басқа да әртүрлі симп
томдармен қатты ауырады. Соның 
салдарынан бойын әлсіздік билейді.

Облыстық санитариялықэпи
де мио логиялық бақылау депар та
ментінің мә ліметіне сәйкес, 2023 
жылға КҚГҚ ау руынан облыс бо
йынша 106 елді мекен қолайсыз 
болып танылды. Тұрғылықты халық 
аса қауіпті аурудың зардабын 
тарт  пас үшін мал қораларының 
көңқилары уақытылы алынып, 
ме ханикалықсани та риялық таза
ланып, жүйелі түрде залал сыз дан
дыру жұмыстары жүргізілуі қажет. 

Қазіргі күні облыс бойынша 
мал ие лерінің өз қаржысы есебінен 
(мәлі мет ке сәйкес) 117,4 мың бас 
ауыл шаруа шы лығы жануарлары 
ке неге қарсы ве те ринариялық пре
параттармен («Ивен», «Ивермек», 
«Ивер мектин» және т.б.) алдын 
ала егілді. Бұл препараттарды 
пайдалану үнем  ді әрі тиімді. 

Соның бірі ивермек – инъек
цияға арналған ерітінді сұйық дәрі. 
Паразитарлы ауруларды емдеуге 
және алдын алуға МІҚ, қой, ешкі, 
түйе мен шошқаға пай даланылады. 
«Ивермек» түссіз немесе сар ғыш бо
лып келеді. Бұл дәрі құрғақ, қараңғы 

жерде 00Спен 250С аралығында 
сақталуы керек. Флакон ашылған 
соң 24 күнге дейін ғана пайдалануға 
болады. Инъекциядан кейін дәрі 
1014 күнге дейін белсенді әсер 
етеді. «Ивермек» 50 келі салмаққа 
1 мл мөлшерде салынады. Дәрі 
мал дың терісіне жабысып тұрған 
па ра зиттермен қоса ішкі құры лы
сындағы зиянды құрттарды жо
йып (паразитарлы аурулардың ал
дын алып), малдың тез оңалуына 
септігін тигізеді.

Мал жайылымдары мен далалық 
жер лерде, егіс алқаптарында еңбек 
ететін адамдар кенеден сақ болғаны 
жөн. Жұмыс кезінде ұзын жеңді, 
ашық түсті киім киіп, шалбардың 
балағын шұлықтың ішіне салып 
қою қажет. Дененің барынша жа
бық болғаны дұрыс. Малды күту 
және қырқым кезінде арнаулы қор
ғаныс киімдер мен қолғап киюді 
естен шығармаған абзал. Жұмыс 
соңында аса сақтықпен (жалаңаш 
қолмен алуға болмайды) денесі 

мен киімдерін кенеден тазартып 
отыруды әдетке айналдыруы қажет.

Айта кетейік, кене шаққанда 
өз дігі ңізбен емделуге болмайды. 
Себебі, де неге жабысқан кенені 
дұрыс алмасаңыз жағдайыңыз тіп
тен нашарлап кетуі мүм кін. Кенені 
май тамызып алуға болмайды, қанға 
тойып алған кене тұншығып, қанды 
қайтадан жараға төге салуы мүмкін. 
Өзіңіз жұлып тастасаңыз, тұмсығы 
теріде қалып қояды. Оны байқау өте 
қиын. Ең дұрысы, денедегі кенені 
пинцетпен немесе ілмек жасап 
жіппен сағат тіліне қарсы бағытта 
бұрап отырып алу. Шаққан жерді тек 
антисептик немесе спиртпен өңдеу 
керек.

Егер, өзіңізді кене шаққанын 
байқа саңыз, мазасыздансаңыз не
ме се күдік тен сеңіз, міндетті түрде 
уақытылы дәрі герге көрініңіз.

Облыстық ветеринария 
басқармасы

Конго-Қырым безгегінің алдын алу 

Іздеу салады
Қызылорда қаласы, Ы.Жақаев көшесі №106 үйдің тұрғыны болған, 

1979 жылдың 23 ақпанында Қазалы ауданы, Бекарыстан би ауылында 
туылған Есмаганбетов Жансерик Низатуллаевичті 2009 жылдың 
7 қыркүйегінде белгісіз бағытқа шығып, хабарошарсыз кетуіне 
байланысты зайыбы Нарбай Күлзира Советқызы іздеу салады.

Егер көрген-білген кісілер болса, мына телефонға хабарласуын 
сұраймын: 8 705 539 73 40.

Мұралық істің ашылғанын хабарлайды
Қызылорда қаласының жеке нотариусы Косбергенов Мурат 

Каирбекович (лицензия №14002321, 24.02.2014 ж.) 1999 жылдың 15 
сәуірінде қайтыс болған азамат Ақпейлов Бегман Топжарғанұлының 
атынан мұралық істің ашылғанын хабарлайды. Мұрагерлері болса, мына 
мекенжайға хабарласуын сұраймыз: Қызылорда қаласы, Көшербаев 
көшесі 203, тел.: 8 778 235 08 08, 8 777 067 92 37.

«Сыр бойы», 
«Кызылординские 
вести», «Ақмешіт 

апталығы», «Ақмешіт 
жастары» және ауданның 
барлық басылымдарына 

хабарландыру 
орналастырғыңыз келсе: 

70-00-52  телефон ы арқылы 
байланысуға болады. E-maіl: 

smjarnama@mail.ru

«Бақ Иманәлиев қазақ жігіт
тері арасынан тұңғыш рет 
дой быдан КСРО спорт шебері 
атағын алған адам. Басқаша 
айтар болсам Бақтың спорттық 
жетістігі адами тұрғыдан ал
ғанда табиғи құбылыс, ерекше 
қабілет.

Бақ 1952 жылы Арал ауда
нына қарасты Қамыстыбас 
ауы лында дүниеге келген. 6 
жа сында ойнап жүріп, көзіне 
шеге тиіп, зақым алған. Қазақы 
бейқамдық па, әлде сол кездегі 
медицинаның дәрменсіздігі 
ме, кешіктіріп алды ма, әйтеуір 
бір жыл өткен соң Бақтың екін
ші көзіне шарпып, екі көзі де 
көрмей қалған. Сол күннен бас
тап кең  дүние Бақ үшін қара 
түнекке айналды.

9 жасында Алматы қаласын
дағы арнаулы зағиптар мекте
біне жіберді. Сол уақыттан 
бас тап Бақ бүкіл өмірін Ал ма
ты қаласында өткізеді. Көзі 
көр месе де көкірегі  ояу, өмір
ге құштар ол ерекше ыжда
ғат  тықпен оқи бастайды. Со
қыр ларға арналған Брайль 
ал фа витін  меңгереді. Мектеп
тегі барлық үйірмелерге қа ты
сып, бірнеше музыкалық ас
паптарды ойнауды үйренеді. 
15 жасында Қазақ Соқырлар 
қоғамы жанында ашылған 
спорт шеберіне кандидат Ни
колай Алексенконың дойбы 
үйірмесіне келіп, дойбы өне
рін барынша құмарта мең ге
ре бастайды. Көп ұзамай ұста
зынан озып, республикалық 
дең гейде зағиптар арасында, 
яғни оған тең келетін адам 
бол майды. Қазақстаннан ол 
кезде дойбыдан КСРО шебері 
атағын алған бірекі адам ғана 
бар болатын. Көзі сау адам
дардың өзі одақтық жарыс
тар ға барғанда іріктеудің өзін
де шаң қауып қалатын. Ол 
кез де дойбыдан шыққан грос
смейстрлер мен мастерлер 
Мәс кеу, Ленинград, Киев, 

Одес са қалаларында ғана бар 
еді. Олар сол кездің өзінде 
кәсіби, яғни дойбы ойынымен 
ақша табатын. Қасында еріп 
жүретін тренерлері бар арнаулы 
теориялық кітаптармен қару
ланған дойбышылар еді.

Ол зағип болғандықтан ки
рилл әріпті оқи алмайтын. Кө
мекшісі не теориялық білі мі 
жоқ Бақ үшін мұндай жағ дайда 
шеберлігін, арттыру мүм кін 
емес еді. Бірақ Бақтың ерек
шелігі сонда ол өзіне таби
ғат берген жадында сақтау, 
ұмыт пау қабілетін өзі дамы
тып 12 рет зағиптар арасында 
одақтық чемпион болды. Оған 
зағиптармен ғана ойнау шең
беріне тар болды. Турнир лер
ге қатысу мүмкіндігі өте сирек 
болғанына қарамастан, ол 
КСРО спорт шебері нормасын 
орындауға ерекше ынта та ныт
ты. Бұл дәрежені орындау үшін 
жарысқа кем дегенде бірекі 
гроссмейстер, 70 пайыз мас
терлер қатысу міндетті бо
латын. Мұндай мүмкіндікке 
Бақ  тың қолы 1982 жылы ғана 30 
жасында әрең жетті. «Спартак» 
ерікті спорт қоғамының одақ
тық жарысында Бақ спорт ше
бері нормасын артығымен 
орын дады.

Осы жетістіктен соң Бүкіл
одақтық КСРО финалына қа
тысуға мүмкіндік алды. 1984 
жылы Мәскеу қаласында өт
кен КСРО финалында грос
смейстерлер Абациев, Габ
рие   лян, Плакхин, Саадян 
сияқ   ты лармен кездесіп 7 ұпай
мен осы жарыста тур нирдің 
орта  сынан ойып орын алды.

Дойбы тарихында көзі көр
мейтін адам көру қабілеті сау 
мастермен кездесіп, КСРО 
спорт шеберінің нормасын еш
қашан орындаған емес. Тек Бақ 
қана КСРО финалына шыққан 
алғашқы қазақ болды. Оның өз 
партияларын жадына сақтау 
қабілеті әріптесетерін таңғал

дыратын. «Пәлен уақытта пә
ленше деген дойбышымен қа
лай ойнадың?» деп сұраған 
адам ға ол сол партияны басы
нан аяғына дейін ауызша жатқа 
айтып беретін.

Бақтың достары мынандай 
бір қызық оқиғаны айтады. Бір 
үлкен жарыста ол қонақүйде 
соқырларға арналған арнайы 
тақтасын ұмытып кетіп, турнир 
залына келген. Залда  көзі сау 
мастер күтіп отыр екен. Бақ 
амалсыз «ауызша» ойнауға 
мәж бүр болады. Десе де дайын 
опоңай бір ұпайға ие боламын 
деп ойлаған қарсыласы аяқ
асты опық жеп жеңіліс табады. 
Сөйтіп сол жерде  тақтаны си
пап ойнамай, оймен өзінің 
құдай берген ерекше қабілетті 
жадымен жеңіп шығады.

Ол өзінің алдамайтын мық
ты жадына сенгендіктен бе, 
көптеген қым қуыт партия ла
рын жазбаған. Жазып сақтауға 
мән бермеген. Мүмкін көру 
қа білетінің қиыншылығы да 
бұған кедергі жасаған шығар 
Соның салдарынан ол туралы, 
оның ойын тәсілдері жөніндегі  
кітапты жазу барысында көп 
қиындықтарды бастан кештім. 
Әкесі  өлгесін оның отбасы, ба
лалары жазбаларын, дойбы жаз
баларын жинауға мән бермеген.

Әйтсе де, өзінің артында 
көп теген інжу маржанды ше
берлігін танытқан партияларын 
қалдырғаны анық. Бірақ оның 
бәрін табу мен үшін өте қиын
ға соқты. Сөйте тұра өз қо
рым дағы және сол кездегі 
«Шаш ки» «Дамбрете» журнал
да рынан  және «64» апталық 
ба сы лымдардың тігінділерінен 
көз майымды тауыса отырып 
таптым.

Мен қазір дойбысүйер қа
уыммен оқырмандарға Бақ
тың інжумаржанға теңеуге бо
латын бір партиясыннан үзінді 
келтірейін.

Бақ бұл партияны 1987 жы лы 
ресейлік спорт шебері А.Быст
ровпен ойнаған. Бұл партияны 
орын аз болғандықтан,  қара
ның  19шы қате жүрісінен бас
тап көрсетейін.

Б.Иманәлиев – А.Быстров
Ақтар:a1, c1, F1 d4, E3, b4(6)
Қара: a3, b8, d8, d6, g5, h4
19… d8c7, 20 El2, cb6
21 fq3, gh4, 22 ab2, he2
23 Eg1,, dc5
24 dE5, ba5, 25 Eb6, cd4
27 fE7, ab4, 28 Ed8, bc3

29 da5, ca1, 30 a5c3, d1:b2
31 f4E5, bc7, 32 Ef6, cd6
33 gf2, hg5, 34 f6:h4, dc5
35hg5, cd4, 36 gf6, dc3
37 fE3. cd2, 38 fg7, d2:f4
39 gf8, f4E3
40 c1d2, E3c1, f8h6x

Мынау керемет финалды да 
диаграммамен көрсетуге ла
йық. Ақ жағы БИ, Һ6 қара жағы 
Билер аІ, сІ, жәй таcтар а3, в2.

Ақпен ойнаған Бақтың жал
ғыз би І қараның екі биін және 
екі жай тасын жалғыз өзі ұстап 
жеңіп шықты! Бұл жоспарды 
ол 21 жүріс бұрын ойлап, оны 
жүзеге асырды.

Бақ өмірдің тауқыметін көп 
көрді. Балалық  шақтан ата
ана сынан, бауырларынан, ауы
лынан, туған жерден жырақ 
тұрды. Сонау тоқсаныншы жыл
дардың басындағы дағдарыс 
кезінде жарымен (жары да көз 
мүгедегі) екеуі төрт баланы 
асыраудың қамымен жүріп, 
дой быдан жы рақ қалған кездері 
де аз бол мады. Табиғат берген 
ерек ше дарынын пайдалану 
мүм кін дігіне еркін қол жеткізе 
алмады.

Ол 2008 жылы  56 жасында 
ұзаққа созылған аурудан соң 
дүние салды.

Бақты бүгінгі қазақ жұрт
шылығы онша көп біле бермес. 
Ал спорт айналасындағылар, 
атап айтқанда, сала басшы лы
ғы Бақ Иманәлиевті таны мауы, 
оның дойбыдағы өз қол таң ба
сымен өшпестей із тастап кет
кенін білмеуі намысқа нұқ сан. 

2006 жылы шыққан «Сыр 
бойы» энциклопедиясында Бақ  
Иманәлиевтің аты да аталмаған. 
2002 жылы «Арыс» баспасы 
шығарған «Спортивный Казах
стан» энциклопедиясында ол 
туралы бірекі сөйлем ғана 
жазылыпты.

Осы жылдың 5 және 11 тамыз 
аралығында Арал қаласында 
өтетін жарысты аудандық әкім
дік пен Бақтың  інісі Бағым 
Иманәлиев бастаған ағайын
тумалары ұйымдастырып отыр. 

Бұл жарысқа көптеген атақ
ты спорт шеберлері, Бақ тың 
шәкірттері қатыспақ. Айт
пақ  шы, шәкірттері демекші, 
ол артына көптеген ізбасар 
шә  кірттерін дайындап кетті. 
Спорт шеберлері, Г.Никифоров, 
Р.Ма  дияров, Б.Зұлхарнай, 
Н.Пернебаев, М.Құрманбеков  
– Бақтың шәкірттері. Жарысқа 
Алматыдан халықаралық мас
тер М.Құрманбеков және де 
басқа майталман дойбышылар 
қатысады деп отыр. Дойбының 
көркі демек сол жерде, Бақтың 
туған өңірінде қызбақ.

Қағазға түсірген 
Қ.НӘРКЕН

Редакцияға түскен жаңалықтардың бірінен алдағы 
тамыз айында Арал қаласында Бақ Иманәлиевке 

арналған дойбыдан республикалық  турнир өтетінін 
білдік. Шән мәнінде Б.Иманәлиев кім болған? Оның 

дойбы шебері, талантты ойыншы болғаны туралы не 
білеміз? Бұл туралы біз қызылордалық журналист, 

дойбыдан спорт шебері Б.Иманәлиев жайлы оның өмірлік 
және спорттық жолын зерттеп, кітап жазған Сағат Жүсіпке 

жолыққан едік. Сондағы әңгіме желісін ұсынамыз.

ЗАҢСЫЗ 
ЕКІ ОЙЫНХАНА 
АНЫҚТАЛДЫ

Облыстық прокуратура мен Полиция 
департаментінің Ұйымдасқан қылмысқа 
қарсы күрес басқармасы қызметкерлері 
жүргізген жедел іс-шаралар барысында 

облыс орталығында жасырын түрде заңсыз 
құмар ойындары бойынша қызмет жасайтын 

екі ойынхана анықталды.

«Ұйымдастырушылар екі пәтерді жалға 
алған. Ол жерден полицейлер 400 мың 
теңгеден астам ақша және 15 компьютер 
тәркіледі. Бұл дерек бойынша ҚР Қылмыстық 
кодексінің 307бабының 2бөлігімен (Заңсыз 
ойын бизнесiн ұйымдастыру) сотқа дейінгі 
тергептексеру әрекеті басталды. Қылмысқа 
күдікті Қызылорда қаласының екі тұрғыны 
ұсталып, олардың басқа да сыбайластары 
анық талуда», – деп мәлімдеді облыстық по
лиция департаменті.

Еске салсақ, Қызылорда облысында 
«Қарасора2023» ісшарасы аясында есірткі 
өсірген 23 адам қолға түсті.

«ҚОРҒАУ» ҚЫЗМЕТІ
Қызылордада «Қорғау» жол қозғалысын 

бақылау жүйесі пилоттық режимде іске 
қосылды. Аталған жүйенің көмегімен жолда 
орын алатын құқық бұзушылықтардың саны 

азаймақ. 

«Қорғау» жол қозғалысын бақылау жү
йесі автомобиль жолдарында тәртіп пен 
қауіпсіздікті қамтамасыз ету процестерін 
автоматтандыру мақсатында мемлекеттік 
тіркеу нөмірі белгісін тану және жол қозғалыс 
ережелерін бұзуды тіркеу сынды қажетті 
деректерді автоматты жүйеде енгізуге 
мүмкіндік беретін бағдарлама.   

Жол ережесін бұзған, жалған мемлекеттік 
нөмірмен жүрген көліктер, айыппұл мен 
салық төлемеген жүргізушілер, іздеуде 
жүрген автокөліктер сол жерде белгілі болып, 
бірден айып тұрағына жіберіледі. Бұл ретте,  
«Қорғау»  жүйесі полицейлерге заң бұзу
шылықтың алдын алуға мүмкіндік береді.    

Жүйе іске қосылғалы мәліметі анық
талмай өндіріске қабылданбаған 14 шетел 
автокөлігі белгілі болып, оларға қатысты 689 
мың 500 теңге айыппұл өндірген. 

26,7 МЛН ТЕҢГЕ: 
ӘККІ АЛАЯҚ 
ҰСТАЛДЫ

Қызылорда қалалық полиция 
басқармасының жедел уәкілдері 19 қала 

тұрғынына қайтарымсыз грант алып 
беремін деп уәде берген 42 жастағы әйелді 

анықтады.

Күдікті әйел 2022 жылдың наурыз 
айынан бастап қайтарымсыз грант алып 
бере алатынын айтып, 19 жәбірленушіден 
жалпы сомасы 26 млн 730 мың теңге ақша 
алған. Ақшаны алғаннан кейін бұл азаматша 
телефон қоңырауларына жауап бермей, 
қашып жүрген.

Аталған дерек бойынша ҚР Қылмыстық 
кодексінің 190бабы 3бөлігінің 1,4тармақ
тары бойынша (алаяқтық) сотқа дейінгі 
тергептексеру әрекеттері жүргізіліп жа
тыр. Күдіктіге қатысты үйқамақ түріндегі 
бұлтартпау шарасы қолданылды.

«СБ» ақпарат

Қолөнершіден бұл жұмысты 
қайдан үйренгенін және қалай 
бастағанын сұраған едік.

–Үштөрт жыл бұрын анам 
ауырып, төсек тартып жатып 
қалды. Ал менің жұмыстан 
шы ғып, сол кісіге қарауым ке
рек болды. Күні бойы үйде 
отыр ған соң қолайлы бір тір
лікпен айналысу керек екенін 
білдім. Содан өзіме бала кез
ден таныс тоқыма жұмысын 
қолыма алдым. Әлеуметтік 
желі бетіндегі арнайы курстар 
арқылы тоқудың жаңаша әдіс
терін үйрендім. Біртебірте 
қол өнерге қызығушылығым 
ар тып, жаңа бұйымдар жасауға 
ты рыстым. 

Әзірге кәсіп бастағаным 
жоқ. Тоқымаға қажетті зат

тар ды Алматы қаласына тап
сы рыс беріп, алдырамын. 
Ал дағы уақытта әлеуметтік 
са ла дағы жеңілдетілген несие 
немесе біржолғы грант сияқты 
қаржылай қолдаулардың мүм
кіндігі болса, қолөнерімді кәсіп 
ретінде жалғастырар едім, – 
дейді тоқымашы апай.

Иә, бүгінде қазақтың ұлт
тық өнерін қайта жаңғыртып, 
заманауи сән үлгісімен бай
ланыстыра, тоқыма бұ йым
дардың түртүрін дайын дай
тын Қалдыгүл Жәмиева сияқты 
ісмер, тоқымашылардың қата
ры артып келеді. Бұл – әрине, 
қай уақытта да халықтық дәс
түр құндылығының сәннен де, 
сұраныстан да қалмайтын ды
ғының бір дәлелі. 

Әсемдікке 
әркім құмар

Қала тұрғыны Қалдыгүл Жәмиеваның тоқыма ісімен 
айналысқанына көп уақыт бола қойған жоқ. Әйтсе 

де, әсемдікке әркім де құмар емес пе, тоқымашының 
қолынан шыққан тамаша бұйымдар көптің назарын 
бірден аударды. Мысалы, түрлі-түсті моншақтардан 

тоқылған сәндік қол сөмкелер, жіптен тоқылған жіптіктей 
аяқ киімдер тез-ақ сұранысқа ие болды. 

Ғазиза ӘБІЛДА,
«Сыр бойы»Sb

Нұрбек Жұмабаев жас та 
болса бірнеше адамды жұ
мыс пен қамтып отырған аза
мат. Оның автокөлік іші нің 
қорғаныш қабын тігу ше бер
ханасы бірқатар қыз мет терді 
ұсынады. Жас кә сіпкер төрт 
адамды тұрақты жұмыспен 
қамтып отыр. 

– Әрине, сырттай қара
ғанда жеңіл көрінер. Дегенмен 
іс барысы оңай емес. Бірін
ші ден, тиянақтылық керек. 

Өзім автокөлікке жақын бол
ған дықтан осы кәсіпті таң
дадым. Бастапқыда автокөлік 
бөлшектерін сатып жүрдім. 
2020 жылдан бастап, осы кә
сіпке бет бұрдым. Бүгінге дейін 
3000нан астам көлік жабдығын 
жаңарттық. Бағасы қолжетімді.  
Сондайақ банктерден бө ліп 
төлеу мүмкіндігі де қарас ты
рылған. Басты мақсат – тұ ты
нушы сенімінен шығу, – дейді 
ол.

Кәсіпкердің айтуынша, өн
діріске қажетті өнімдерді өзі
міз ден бөлек Алматы қала
сы нан арнайы тапсырыспен 
алдырып отыр. 

– Адамның жеке көлігі үйі 
секілді жанға жайлы болғанын 
қалайсың. Осындай өнімдердің 
өзімізде тігілетіні жақсы. Бас
қа қалаға барсаң уақыт әрі  
артық қаржы жұмсайсың. Ал 
мынау нағыз қажетті кәсіп, – 
дейді қала тұрғыны Жомарт 
Ноғайбаев. 

«СБ» ақпарат

Көлікке де күй керек 

КӘСІП


